
Америка Қўшма Штатлари Элчихонаси

Бу сонда::

12-сон Сентябрь 2009 й

Америка туб аҳолиси 
вакиллари “Шарқ тароналари” 
мусиқа фестивалида ...............1

Президент Барак Обаманинг 
Рамазон ойи қутлови ..............1

АҚШ Мустақиллик куни ..........2

Давлат Котиби ўринбосарининг 
Ўзбекистонга ташрифи ...........3

Америкада ислом дини .........4-5

Элчи Фарғона ва Наманган 
вилоятига ташриф буюрди  ..6

Чай Чат: Салса ва Меренге ...7

АҚШ Элчихонаси тақдимоти .7

Техас Штати ...........................8

Ўзбекистон фуқароларининг 
Обаманинг Қоҳирада сўзлаган 
нутқига муносабати .............11

Суд-медицина 
лабораториялари илмий 
ускуналар олишмоқда ...........12

Жамғарма билан Ўзбекистон 
олимлари ўртасидаги илмий 
лойиҳалар ...............................13

Америка ширкати қадимий 
қуръонни асраб-авайлашга 
кўмак бермоқда ......................14

Америкалик олима хотин-
қизлар ва дин ҳақидаги 
муҳокамалардаги иштироки.15

АҚШ БМТда “Яна бир бора 
етакчилик қилишга тайёр” ..16

Инглиз тили мутахассисидан 
янги услублар .........................17

Жазз Квартети Ўзбекистон 
Сафарида ...............................18

Поп мусиқа қироли М.Жексон19

Обаманинг Кенг Миқёсли 
Молиявий Ислоҳотлари ........20

Ўзбек журналистлари рақамли 
технология анжуманида .......21

АҚШ таълими....................22-23

Тошкент шаҳри 2200 йил 
кашталар кўргазмаси ...........24

ДЎСТЛИК

Америка туб аҳолисининг бир гуруҳ вакил-
лари Самарқанднинг қўҳна Регистонига йўл 
олиб, “Шарқ тароналари” еттинчи халқаро 
мусиқа фестивалида иштирок этдилар. Фести-
вал Марказий Осиёдаги энг оммабоп мусиқа 
фестивалларининг бирига айланган бўлиб, у 
дунёнинг турли бурчакларидан мусиқачиларни 
ўзига жалб этади. Бу йил Буффало Биг Маун-
тин (Катта Тоғ), унинг икки укаси Реймонд ва 
Жеймс Артур Биг Маунтинлар ҳамда унинг 
икки фарзанди Сейж (Мармарак гул) ва Кикинг 
Ҳорс (Тепонғич От) туб америкаликларнинг 
анъанавий рақсларини Ўзбекистон ҳалқига на-
мойиш этдилар. Тўрт кун давом этган мусиқа 
фестивали чоғида Биг Маунтинлар оиласи бир 
неча анъанавий рақслар ижро этиб, “Пистир-
мадан ҳужум”, “Ўт рақси” ва Жангчи рақси” 
шулар жумласидандир. Буффало Биг Маунтин-
га кўра, ушбу рақслар Америка Қўшма Штат-
ларининг жанубий-ғарбида ижро этиладиган 

жуда қадимий миллий рақсни намоён этади.  
Буфалло Биг Маунтин ўзбекистонлик томоша-
бинларга америкалик туб аҳолининг мусиқаси 
ва оҳангларга жо бўлган маъно ва фалсафасини 
етказиш вазифасини унинг оиласи ўз ижроси 
билан уддасидан чиққанига умид қилади.

Америка туб аҳолиси вакилларининг “Шарқ 
тароналари” мусиқа фестивалидаги ижроси 
томошабинларда катта тааассурот қолдирди 

21 август куни Президент Обама мусулмон-
ларнинг муқаддас ойи Рамазон бошланишига 
бағишлаб тарқатган видео мурожаатида Амери-
ка Қўшма Штатлари дунё мусулмонлари билан 
бўлган мулоқотни давом эттиражагини айтди ва 
барча мусулмонларни ушбу муборак ой кириб ке-
лиши билан қутлади. Қуйида Президент қилган 
видео мурожаатнинг матни келтирилади.  

Ой Уй
Президент Барак Обаманинг Рамазон ойи бошла-
ниши муносабати билан қилган мурожаати
Вашингтон, К.О.

Америка халқи, шу жумладан, 50 штатнинг 
барчасидаги мусулмон жамоаларнинг номидан 
мен Америка ва бутун дунё мусулмонларига энг 
самимий қутловларимни изҳор қилмоқчиман. Ра-
мазон муборак!

Мусулмонлар эътиқодига кўра, Рамазон 

Муҳаммад пайғамбарга 
“иқра”- “ ўқи” деган 
оддий сўз билан бош-
ланувчи Қуръони карим 
нозил бўлган ойдир. 
Шунинг учун Рамазон 
мусулмонлар учун ий-
мон неъмати билан му-
шарраф бўлган ҳикмат 
ва дастуруламал,  инсон-
ларнинг  бир-бирлари 
ва Парвардигорнинг 
олдидаги  бурч ва масъ-
улиятлари тўғрисида 
тафаккур қиладиган фурсатдир.   

Бизнинг жамоа ва оилаларимизда Рамазонга 
қандай муносабатда бўлинишини кўрган турли 
ақида вакиллари каби, мен, Рамазон, оилалар 
бирга йиғилиб, ифторлик зиёфатларини тановул 
қиладиган байрам онлари эканлигини биламан. 

Президент Барак Обама дунё мусулмонларини 
муборак ой бошланиши билан қутлади

АҚШ  Президенти 
Барак Обама. (Оқ Уй 
фотосурати)

U.S. Embassy photo

Давоми 10-бетда



АҚШнинг Тошкентдаги элчихонаси ўзининг 
Ўзбекистондаги 700 яқин дўстлари, ҳамкасблари ва 
ҳамкорлари билан биргаликда Америка Мустақиллик 
кунини нишонлади. 

2 июл куни бўлиб ўтган қабул маросимида ҳукумат, 
фуқаро жамияти, маданият, бизнес соҳаларидаги етак-
чилар ва дипломатик ваколатхоналар раҳбарлари бирга-
ликда АҚШ элчихонаси ҳудудида тўпланиб, ёз оқшомида 
мустақилликнинг 233 йиллигини нишонлашда иштирок 
этиш имконига эга бўлдилар.

АҚШ денгиз пиёдаларининг фахрий соқчилари Аме-
рика байроғини тақдим этгач, элчихона ходимлари-
дан иборат “Дип Ноталар” номли қўшиқчилар гуруҳи 
АҚШ ва Ўзбекистон миллий мадҳияларини ҳамда Аме-
рика ҳақида бир қанча машҳур қўшиқлар ижро этди. 
Тўртинчи июл мушакбозликлари акс этган баннерлар 
ва Мустақиллик Декларацияси матни туширилган улкан 
плакатлар элчихона ҳовлисига қўшимча шукуҳ бериб 
турарди.  

Кўплаб меҳмонлар қаторида Олий Мажлис қонунчилик 
палатаси спикери Дилором Тошмуҳамедова, Олий 
Мажлис Сенати раиси Илгизар Собиров, Олий суд 
раиси Бўритош Мустафоев, Президент девонида-
ги Миллий хавфсизлик кенгаши котиби Мурат Атаев 
ҳамда Ўзбекистон Республикаси ҳукуматининг бошқа 
раҳбарлари бўлдилар.

Ўз нутқида элчи Ричард Норланд “Ўзбекистон билан ан-
глашувнинг янги поғонаси” ҳамда минтақавий хавфсиз-
лик, маданий алмашинув, инсон ҳуқуқлари, демократик 
ислоҳотлар ва иқтисодий сармояларга оид соҳаларда 
АҚШ ва Ўзбекистон ўзаро ҳамкорликни давом этишга 
интилаётганлари ҳақида сўз юритди.  

“Ушбу элчихонада меҳнат қилаётган кишилар шундай 
бир ўзгаришлар даврида, дунёнинг бу каби муҳим ва 
ажиб бир ҳудудида эканидан ниҳоятда бахтиёрдирлар. 
Биз фарзандларимизнинг мустаҳкам келажаги йўлида 
амалга оширилаётган саъй-ҳаракатларда ҳамкор экани-
миздан фахрланамиз”, деди элчи. “Биз келгуси йиллар-
да Америка Қўшма Штатлари ва Ўзбекистон ўртасидаги 
ўзаро муносабатлар янада чуқурлашиши тарафдори-
миз.” 

Ҳар йили АҚШ Мустақиллик кунини 4 июлда нишон-
лаб келади, бу кун 1776 йили Америкадаги 13 мустам-
лакаларнинг Континентал конгресси Буюк Британия-
дан мустақил эканлигини эълон қилган эди. Кейинроқ 
Американинг учинчи президенти бўлган Томас Жеф-
ферсон, ушбу Мустақиллик Декларациясини Америка 
қўшинлари Британия қўшинлари билан Мустақиллик 
учун уруш олиб бораётган пайтда  ёзган эди.  

АҚШ элчихонасининг америкалик ва маҳаллий ходим-
лари Мустақиллик кунини 3 июлда ҳам анъанага кўра, 
элчи қароргоҳининг ҳовлисида барбекю кабобларидан 
тамадди қилиб, нишонлашди.

12-сон Сентябрь 2009 йДЎСТЛИК

2

Элчихона ходимлари ўз дўстлари билан АҚШ Мустақиллик 
кунини нишонламоқдалар

АҚШ ва Ўзбекистон минтақавий хавфсизлик, маданий алмашинув, 
инсон ҳуқуқлари, демократик ислоҳотлар ва иқтисод соҳаларида 
ҳамкорликни ривожлантирар экан, ўз нутқида АҚШ элчиси Ричард 
Норланд “Ўзбекистон билан бўладиган ўзаро бир-бирини тушуниш-
нинг янги босқичи” хусусида сўзлади. (АҚШ Элчихонаси тақдим этган 
сурат)

Қабул маросими АҚШ Элчихонаси ходимларининг 700га яқин дўстлари 
ва ҳамкасбларига қайта учрашиш ва бир-бирлари билан янада яқинроқ 
танишишлари учун имконият яратди. (АҚШ Элчихонаси тақдим этган 
сурат)



АҚШ Давлат котибининг сиёсий ишлар бўйича ўринбосари 
Уильям Бернс 12-13 июль кунлари Ўзбекистонга таш-
риф буюрган нуфузли делегацияга бошчилик қилди ва 
минтақавий ҳавфсизликдан тортиб, иқтисодий тараққиёт 
ҳамда фуқаролик жамияти институтларини мустаҳкамлаш 
каби масалаларни муҳокама этиш учун Президент Ислом 
Каримов ва юқори лавозимдаги ҳукумат аъзолари билан 
учрашди. 

Бернсга Миллий ҳавфсизлик кенгашининг Россия ва 
Марказий Осиё бўйича Бош директори Майкл МакФол ва 
Мудофаа вазирининг Марказий Осиё бўйича ёрдамчиси 
ўринбосари Дэвид Сидни ҳамкорлик қилишди. Делегация, 
шунингдек, Қозоғистон, Туркманистон ва Қирғизистонга 
ҳам сафар қилди.

Мазкур ташриф АҚШ Президенти Барак Обаманинг АҚШ 
ва Ўзбекистон орасидаги мустаҳкам, ўзаро манфаатли 
алоқалар тарафдори эканлигининг ифодасидир, дейди 
Бернс. 

“Имоним комилки, икки мамлакат орасидаги алоқаларни 
мустаҳкамлаш учун бизда, янги маъмуриятда имкони-
ятлар мавжуд”, дейди Бернс. “Ушбу ташрифни мазкур 
йўналишдаги илк қадам сифатида кўрмоқдамиз. Ўзаро 
ҳамкорлигимиз алоқаларнинг кўпгина даражаларда 
кўтарилишини ўз ичига қамраб олиши лозим”. 

Делегация икки кунлик ташрифи давомида Ўзбекистон Пре-
зиденти Ислом 
Каримов ва Ташқи ишлар вазири Владимир Норов би-
лан учрашди. Бернс икки мамлакат орасидаги иқтисодий 
ҳамкорликни кенгайтириш борасидаги имкониятлар ҳақида 
айтиб, Ўзбекистон томонидан минтақавий барқарорликни 
яхшилаш учун қилаётган саъй-ҳаракатлари учун миннатдор-
чилигини билдирди.

Президент Ислом Каримов билан учрашув олдидан: 
“Ўзбекистон, табиийки, мазкур минтақада муҳим етакчи рол 
ўйнайди ва мен Президентнинг Афғонистон ҳамда бутун 
минтақа бўйлаб узоқ муддатли стратегиямизни амалга оши-
ришнинг энг мақбул йўллари, шунингдек, келажакда қандай 

ҳамкорлик қилишимиз мумкинлиги ҳақидаги фикрларини 
эшитишни интиқлик билан кутиб қоламан”, деди Бернс. 

АҚШ делегацияси, шунингдек, Президент Обаманинг АҚШ 
нафақат бошқа ҳукуматлар, балки бошқа жамиятлар билан 
ҳам алоқаларни мустаҳкамлаши лозимлиги ҳақидаги фикри-
нинг ифодаси сифатида фуқаролик жамияти институтлари 
билан ҳам учрашди. 

АҚШнинг Россиядаги собиқ элчиси Бернс, Давлат коти-
бининг сиёсий ишлар бўйича ўринбосари сифатида 2008 
йилнинг май ойидан буён хизмат қилмоқда. У, шунингдек, 
Давлат котибининг Яқин Шарқ ишлари бўйича ёрдамчиси 
ва АҚШнинг Иорданиядаги элчиси лавозимида ҳам фаолият 
кўрсатган.

Давлат Котиби ўринбосари Уильям Бернс етакчилигидаги 
делегация Ўзбекистонга ташриф буюрди 

АҚШ Давлат котиби ўринбосари Уильям Бернс Ташқи ишлар вазири 
Владимир Норов билан учрашди. Унга АҚШ элчиси Ричард Норланд 
ҳамроҳлик қилмоқда. (АҚШ Элчихонаси тақдим этган сурат)

АҚШ Давлат котибининг ўринбосари Уильям Бернс (ўнгда) 2009 йил 
13 июлда Ўзбекистон Республикаси Президенти Ислом Каримов билан 
учрашди (АҚШ Элчихонаси тақдим этган сурат)

Давлат котиби ёрдамчиси Вильям Бернсни (ўртада) Тошкент Халқаро 
Аэропортида Ўзбекистон ташқи ишлар вазири биринчи ўринбосари 
Ҳамидулла Кароматов (ўнгда) кутиб олмоқда. (АҚШ Элчихонаси 
тақдим этган сурат)



Йель Университети профессори Зарина Гревал, ёзувчи ва 
блоггер Важаҳат Али, Конгресс аъзоси Андрей Карсон, моде-
льер Наила Хашми, бокс бўйича мураббий Виктор Перез ва 
калифорниялик мусаввир Дала Файтруни каби инсонларни 
иккита жиҳат боғлайди. Улар мусулмон ва америкаликлардир 
ҳамда улар Америка Қўшма Штатлари хилма-хиллигини кенг 
равишда акс этувчи ажойиб жамият бўлагини ташкил қилади.

Жоржтаун Университети қошидаги Мусулмон ва насо-
роларнинг ўзаро англашуви учун асосланган марказ раҳбари 
Зоҳид Бухорийнинг айтишича, 80та турли мамлакатлардан 
келган Қўшма Штатлардаги аксарият қисмини ёшлар ташкил 
қилувчи мусулмонлар умумий аҳолига нисбатан яхшироқ таъ-
лим олган ва юқори даражада моҳир касб эгаларидир. 

Ўзларининг турли этник мансублиги билан бир қаторда 
улар сунний ва шиалардир ҳамда ўз эътиқодлари даражаси 
бўйича улар динга қаттиқ амал қилувчилардан тортиб то дунё-
вий қарашдагилар даражасигача турланадилар. Пью тадқиқот 
марказининг 2007 йилдаги кузатувига биноан, улар яқинда 
келган муҳожирларни ҳамда Америка Қўшма Штатларида 
туғилган ёш авлодни ташкил этар экан. 

“Глобал мусулмонлар жамияти тимсоли бўлган ягона мам-
лакат бу биздир” дейди Мусулмонлар тараққиёти учун Амери-
ка Жамияти бош директори Дейзи Хан. “Бизларни кичик ҳаж 
деб атасангиз ҳам бўлади ва бу бошқаларга намуна бўладиган 
жамият бўлишга ҳам қулай фурсатдир.”

МУЛОҚОТ ВА ЖАМИЯТ
Исломни қабул қилган 

канадалик ва Шимолий 
Америка Исломий Жамия-
ти раисаси Ингрид Матсон 
ўз вазифасини нафақат их-
тилофларни камайтирув-
чи, балки ижобий ўсиш ва 
бутун Америка жамияти 
билан ўзаро англашувга 
олиб борадиган йўллардаги 
келишмовчиликларни бар-
тараф қилишликда деб 
ҳисоблайди. 

“Биз демократияда 
гуллаб-яшнаётган му-
сулмон ўзлигини намоён 
қиламиз” дейди Матсон 
яқинда Америка жамоатчи-

лик радиосининг “Дин ҳақида суҳбат” номли дастурига бер-
ган интервьюсида.  Унинг таъкидлашича, кўплаб Европа дав-
латлари ҳозирги кунда намунавий жамият сифатида Америка 
мусулмонларига назар солишмоқда. 

“(Америка мусулмонларини танқид қилувчи) одамлар 
қарама-қарши, зиддиятли бўлган муносабатларидаги иллат-
ларни англаши даркор ва бу муносабат ўзаро англашувдаги 
сабрли ишга ва бошқа инсонларнинг ҳуқуқларига йўл бериш-
га қаратилмагандир” дейди Матсон.

Шимолий Америка ва Европанинг тўққизта мамлакатида 
“диний алоқалар ҳолати” бўйича янги кузатув натижалари 
Матсоннинг фикрини тасдиқламоқда. АҚШнинг “Gallup Poll” 
ташкилоти ва Британияда жойлашган “Coexist Foundation” 

жамғармасига биноан америкалик ва канадалик диний 
гуруҳлар европаликларга нисбатан кўпроқ ўз жамиятларига 
бириккан деб таснифланадилар.

МУСУЛМОН ВА АМЕРИКАЛИК
Маслаҳатчи сифатида Хан инсонларнинг Ислом динига 

оид ўзликлари ва америкалик эканликларига оид ўзликларини 
қориштиришга бўлган ҳаракатларига бевосита гувоҳ бўлади. 
“Сиз тасодифан бу ерга келиб қолмагансиз ва ўзидан ўзи аме-
рикалик бўлиб олмагансиз” дейди у. “Сиз янги бир ўзликни 
яратишингиз керак.”

Ханнинг айтишича, тарк этиш мумкин бўлган маданий 
урф-одатлар ва исломнинг асл қадриятлари ўртасидаги фарқни 
англаш муҳим қадамдир. У маслаҳатчи сифатида ёшларга ўз 
ота-оналари юртида анъанавий урф одат бўлмиш ҳоллар ва 
исломда аслида “нима мумкину нима мумкин эмаслиги”га 
оид ҳоллар орасидаги фарқларни кўпинча мисол тариқасида 
келтиради.

Унинг кузатишича, америкалик мусулмонларнинг илк ав-
лоди, ҳудди илк муҳожирлар каби, кўпинча ўзларининг этник 
ва диний жамиятларида яшаб ибодат қилишликни танлайди-
лар.

Лекин фуқаролар ва мусулмонлар сифатида ўзларининг 
икки ўзликларини мувозанатда сақлашда ёш авлод ишончли 
бўлиб бораётганлиги туфайли улар Америка ҳаётига кўпроқ 
киришиб борадиларки, бу ҳам оз сонли этник гуруҳлар бо-
шидан ўтказган жараённи эслатади. “Бу менга кўп умид 
учқунларини бахшида этади”, дейди Хан.

ҲУКУМАТНИНГ ҚЎЛЛАБ-ҚУВВАТЛАШ ДАСТУРИ
Америкалик мусулмонлар дунёқарашининг шаклланишида 

бошқа бир муҳим омил бу ҳукуматнинг муносабатидир. Бир 
қатор федерал агентликлар, шу жумладан Мамлакат Хавф-
сизлиги Вазирлиги ва Федерал Тергов Бюроси америкалик 
мусулмонлар жамияти билан фаол мулоқот дастурини олиб 
борадилар.

“Америкалик мусулмонларни ҳимоя қилиш учун Адлия 
Вазирлигида биз жиноят кодекси ва фуқаролар ҳуқуқларига 
оид қонунлардан фойдаланамиз” деб маълум қилди июн 
ойида Бош прокурор Эрик Холдер. “Биринчи навбатдаги 
вазифа барча ҳамюртларимизнинг диний эркинликлари ва 
бошқа фундаментал ҳуқуқларини ҳимоя қилишда фуқаролар 
ҳуқуқини мустаҳкам равишда тадбиқ этиш ва мулоқот дастур-
ларига қайтишдир”. 

Президент Обаманинг энг яқин маслаҳатчиларидан бири 
ва Оқ Уйнинг жамоат ишлари бўйича раҳбари Валерий Жарет 
Шимолий Америка Исломий Жамиятининг июл ойида  бўлиб 
ўтган йиллик қурултойида  нутқ сўзлади.

“Шуни сизларга айтаманки, америкалик мусулмон биз-
нес раҳбарлари, олимлар, санъаткорлар, спортчилар ва 
ҳоказоларни аниқлаш доим ҳам осон бўлавермайди. Бу улар 
йўқлиги учун эмас, билъакс улар жуда кўп, улар нафақат дин-
лари билан балки ўзларининг қобилиятлари ва табиатлари 
билан таниқли бўлганлари учундир. Бу ажойиб ҳолдир. Бу 
биз ҳаммамиз эътироф этган қадриятларда, барча инсониятга 
умумий бўлган қадриятларда ўз аксини топган Америка орзу-
сининг ифодасидар”, дейди Жарет.

Хилма-хиллик ва дин Америка мусулмонларининг 
шаклланаётган ўзлигини белгилаб бермоқда

Ингрид Матсон, Шимолий Амери-
ка Исломий Жамияти раиси (© AP 
Images)

Президент Обама ва унинг маъмурияти “бутун дунё му-
сулмонлари билан ўзаро ҳурмат ва умумий манфаатларимиз-
ни қўллаб-қувватлашга асосланган чуқур ва ижобий мулоқот 
ўрнатишга” тўла тарафдор, деб баёнот берди АҚШ Давлат Де-
партаментининг юқори мартабали ходими.

Олдимизда турган вазифалар даражаси ҳукуматлараро 
ҳаракатлардан  “фуқаролар жамиятининг барча аъзолари би-
лан ҳамкорлик алоқалари ва мулоқотга” ўтишимизни қатъий 
талаб қилмоқда, деб урғулади Давлат котибининг Яқин Шарқ 
масалалари бўйича ёрдамчиси ноиби вазифасини бажарувчи 
Маделин Спирнак.

Халқ дипломатияси, деди Спирнак, “Америка 
қудратининг ўзагидир” ва бу дипломатия биздан бошқаларга 
ўргатавермасдан, уларга қулоқ сола билишлигимизни талаб 
қилади.  

“Биз...доимо ҳамма нарсага рози бўлавермаймиз,- деб 
қўшимча қилди у,- лекин, биз қулоқ солишга ва фикрига 
қўшилмаган ҳамкорларимиз билан бир-биримизни яхшироқ 
тушуниш ва умумий мақсадларимизни олға суриш учун 
мулоқот қилишга тайёрмиз”.

Давлат Департаментининг Яқин Шарқ Ҳамкорлиги бўйича 
Ташаббусини бошқарувчи Спирнак, Қўшма Штатларнинг му-
сулмон, айниқса, экстремизм қаршисида ҳимоясиз ёшлар би-
лан “инглиз тилидан таълим, мактаб ўқувчилари ва талабалар 
алмашинуви, шунингдек, спорт дастурлари орқали” алоқалар 
ўрнатиш учун фаол саъй-ҳаракатларни амалга ошираётганини 
хабар қилди. Бу дастурлар, унинг сўзига кўра, “хавф гуруҳига 
кирувчи ёшлар билан ишлашга йўналтирилган ва улар учун 
янги умид ва имкониятлар эшигини очади”.

Спирнак, 5 май куни Вашингтонда жойлашган, ҳуқуқларни 
ёқловчи нотижорий ижтимоий ташкилотга қарашли Ислом ва 
демократияни ўрганиш бўйича марказнинг йиллик 10- кон-
ференциясида чиқиш қилганда юқоридагиларни айтган. Бу 
ташкилот, ўз таърифига кўра, “исломий ва демократик сиёсий 
қарашларни ўрганиш ва уларни замонавий демократик исло-
мий мулоқотга татбиқ қилиш билан шуғулланади”.

Спирнак нутқи Қўшма Штатлар ва хориждан келган олим-
лар ва нотижорий гуруҳлар вакилларининг “Қандай қилиб 
мусулмон дунёси билан муносабатларни яхшилаш мумкин” 
мавзуидаги, асосан мусулмонлар нуқтаи назарини ифодалов-
чи ва  кун бўйи давом этган чиқишлари ва баҳсларидан сўнг 
янгради.

АМЕРИКАЛИК МУСУЛМОНЛАР МУЛОҚОТ 
ЎРНАТИШДА МУҲИМ РОЛ ЎЙНАЙДИЛАР

АҚШ ҳукумати “мамлакатимиз халқ сиёсатини такомил-
лаштиришда муҳим ва конструктив рол ўйновчи” АҚШнинг 
мусулмон жамоалари билан мулоқотни қўллаб-қувватлайди, 
деди Спирнак. Асосан америкалик мусулмонлардан иборат ау-
диторияга мурожаат қилар экан, Спирнак шундай деб таъкид-
лади: “Америкалик мусулмонлар бизни ташқаридан кузатиб 
турувчи аутсайдерлар эмас;  кўп авлодлар ҳаёти давомида сиз 
жамиятимизнинг ажралмас қисми бўлиб яшаяпсиз”.

“Қўшма Штатлар мусулмон оламининг бир қисмидир,- деб 
баёнот берди АҚШ Конгрессидаги икки мусулмоннинг бири, 
Вакиллар палатасининг миннесоталик аъзоси Кит Эллисон. 
Унинг сўзларига кўра, Қўшма Штатларда яшовчи 6 милли-
он мусулмон,”Америка ҳаётининг ҳамма соҳасида иштирок 

қилмоқда”. Уларнинг 
ичида бутун мамлакат 
бўйича 17 та сайлан-
ган мансабдор шахс 
бор, деб хабар берди 
Конгрессмен.

“АҚШ ва мусул-
мон дунёси орасида 
чуқур бўлиниш йўқ. 
Сиз, мен ва бу зал-
да ўтирганларнинг 
кўпчилиги бу фак-
тнинг ҳақиқат 
э к а н л и г и н и 
тасдиқлайди,- деди 
Эллисон.- Бизнинг 
орамизга пона уриб, 
бизларни бўлиб 
ташламоқчи бўлаётган 
кишилар, бизга Қўшма 
Штатлар мусулмон 
оламига ҳеч қандай 
алоқаси йўқ мамлакат, 
деган тасаввурни сингдирмоқчи бўладилар”.

Алоқа кўприкларини қуриш ўта муҳимдир, “чунки, биз 
ҳамма нарса бир-бири билан чамбарчас боғланган дунёда 
яшамоқдамиз”,- деб урғулади Эллисон. - Биз, америкаликлар, 
динимиз қанақа бўлишидан қатъий назар, ўзаро янги муно-
сабатлар, биргаликдаги ҳаракатларимизнинг янги йўлларини 
қидиришимиз лозим”.   

Бироқ, бу кўприкларни қуриш икки томоннинг саъй-
ҳаракати билан амалга ошмоғи керак, деб таъкидлади у: 
“Одамларни Қўшма Штатлардан нафратланишга чақирадиган 
гап Исломда йўқ”.

Эллисон йиғилиш иштирокчиларини мусулмон мамлакат-
ларидаги, худди бошқа давлатлардаги каби инсон ҳуқуқларини 
поймол этилишига қарши чиқишга чақирди. “Аксар аҳолиси 
мусулмон бўлган мамлакатларга, фақат, биз уларнинг 
эътиқодида бўлганимиз учунгина, имтиёз берманг”,- деди у.

Мисол сифатида, Эллисон ўзининг 27 апрел куни Судан эл-
чихонаси олдида бу мамлакатнинг Дарфурдаги ҳаракатларига 
қарши ўтказган шахсий акциясини келтирди. Эллисон Кон-
гресснинг беш аъзоси ва Дарфур масаласига жамоатчилик 
диққатини қаратиш мақсадида полиция кордонини бузиш 
орқали ўзларининг фуқаровий бўйсинмаслик айби билан ҳибсга 
олинишларига қўйиб берган яна бошқа уч фаол қаторида эди. 

Конференциянинг ёпилиш маросимида Ислом ва демокра-
тияни ўрганиш бўйича Марказнинг ижрочи мудири Радван 
Масмуди шу ташкилот томонидан таъсис  этилган “Йилнинг 
энг фаол Мусулмон демократия курашчиси” мукофотини 
Мальдив ороллари ташқи ишлар вазири Аҳмад Шоҳидга топ-
ширди. У ушбу мукофотнинг 10 йиллик тарихида уни олган 
биринчи иқтидордаги ҳукумат мансабдори бўлди.

Шоҳид ўзининг “демократияни қуриш ва уни қийинчиликлар 
қаршисида сақлаб қолиш, бағрикенглик ва уйғунлик ривожига 
ҳамкорлик қилиш, шунингдек, Мальдив ороллари ва Жанубий 
Осиёда онг, озодлик, инсон ҳуқуқлари ва демократия асрига 
дарча очиш”даги хизматлари учун мукофотланган.    

5

Давлат Департаменти вакили мусулмон дунёси билан мулоқот 
қилишга чақирмоқда

Америкалик мусулмон, Конгрессмен Кит 
Эллисоннинг айтишича, мусулмонлар Аме-
рика ҳаётининг барча жабҳаларида иштирок 
этмоқдалар. (© AP Images)

АҚШ элчиси Ричард Норланд Фарғона ва Наманган вило-
ятларига бўлган ташрифи чоғида асаларичилар жамоаси, 
фермерлар, гилам тўқувчилар, кулоллар ва шойи фабрикаси 
ишчилари билан учрашди. 

Элчи, унинг рафиқаси Мэри Ҳартнет ҳамда Вудров Вил-
сон номли халқаро олимлар марказидан ташриф буюрган 
олима Филиппа Струм тоғли йўллар орқали Ўзбекистонга 
қарашли, Қирғизистон ҳудудига яқин ва аксарият ўзбеклар 
яшайдиган тарихий маскан - Шоҳимардонга ташриф буюр-
ди. 

15 июнда эса элчи XVIII ва XIX асрларда Қўқон хонлиги 
маркази бўлмиш Қўқон шаҳридаги Худоёрхон саройи ва 
ундаги музейни кўздан кечирди. Сўнг элчи Риштондаги 
таниқли кулол Рустам Усмонов устахонасини зиёрат этди. 

Тошкентдаги АҚШ Элчихонасининг маданий маса-
лалар бўйича маслаҳатчиси Кэрри Лининг айтишича, 
Шоҳимардонга ташриф чоғида кўргани гўзал тоғ ман-
заралари, Фарғона вилояти ҳокимияти вакиллари ва 
Шоҳимардондаги маҳаллий мулозимлар томонидан амери-
каликларга кўрсатилган меҳмондўстлик унда катта таассу-
рот қолдирди. 

16 июн куни элчи ва унинг ҳамроҳлари Марғилондаги “Ёд-
горлик” шойи фабрикасини бориб кўришди. Ушбу фабрика 
бошқарувчиси Юсуфжон Мамаюсупов АҚШ Давлат Депар-
таментининг Халқаро етакчилар дастури доирасида Аме-
рика Қўшма Штатларида бўлиб қайтган. У иштирок этган 
дастур кичик бизнесни ривожлантиришга қаратилган эди. 

Гуруҳ, шунингдек, Фарғона вилояти Асаларичилар уюш-
маси аъзолари билан ҳам учрашди. Уюшманинг бир қанча 
аъзоси АҚШнинг Халқаро тараққиёт агентлиги (ЮСА-
ИД) ҳомийлигида 2008 йил касбий алмашинув дастурида 
қатнашиб, АҚШда уч ҳафта бўлган, америкалик асалари-
чилар ва қишлоқ хўжалигига алоқадор бошқа ҳамкасблари 
билан алоқалар ўрнатган.  

Наманган вилоятининг Поп туманида элчи “Ширинсув Ян-
гиер” номли сувдан фойдаланувчилар уюшмаси аъзолари 
билан учрашди.  “Ширинсув Янгиер” ЮСАИДнинг Сувдан 
фойдаланувчилар уюшмаларига ёрдам лойиҳаси орқали 
кўмак олган. Уюшмани қишлоқ хўжалиги тажрибаларига 
оид ахборот билан таъминлаган AgLinks ташкилоти эса бо-
зорларга чиқишни такомиллаштириш ва узум етиштириш 
учун кўргазма участка яратишга ёрдам берган.  

Наманган ва Фарғона вилоятлари иқтисоди енгил саноат 
ва қишлоқ хўжалиги, жумладан пахта етиштириш, мевачи-
лик ва ипак ишлаб чиқариш соҳаларига таянади. Қишлоқ 
хўжалигининг катта қисми жадал суғоришга боғлиқ.  

Поп туманига кетишда гуруҳ тарихий Чуст шаҳрида тўхтаб, 
у ердаги марказий истироҳат боғига ташриф буюрди ва 
Чустнинг машҳур пичоқчилик мактаби сирлари билан та-
нишди. 

Наманган ва Фарғона вилоятларига қилинган сафар билан 
элчи Норланднинг Ўзбекистондаги барча 14 та маъмурий 
ҳудудга ташриф буюришга оид режаси амалга ошди.

Элчи Фарғона ва Наманган вилоятларига ташриф буюрди 

АҚШ элчиси Ричард Норланд (ўнгда) Марғилондаги “Ёдгорлик” шойи 
фабрикасига ташриф буюрди, у ерда фабрика бошқарувчиси Юсуфжон 
Мамаюсупов материалларни бўяш услубларини тушунтириб берди 
(АҚШ Элчихонаси тақдим этган сурат)

Чапдан ўнгга: Элчи Ричард Норланд, Мэри Ҳартнет ва Доктор Филиппа 
Струм Қўқондаги Худоёрхон саройи ва музейга ташриф буюрди. (АҚШ 
Элчихонаси тақдим этган сурат)

Олe! Лотин Америка рақси тарихини ўрганиш ва Лотин 
Америка икки машҳур рақси - Салса ва Меренгенинг асосий 
ҳаракатланиш услубларини амалда қўллаш учун 14-августда 60 
дан ортиқ турли ёшдаги қатнашчилар элчихонага ташриф буюр-
гач, АҚШнинг Тошкентдаги элчихонаси бир кун давомида лотин-
ча рақс марказига айланди. АҚШ аҳолисининг талайгина фоизини 
келиб чиқиши Лотин Америкаликлар ташкил қилар экан, Лотин 
Америка рақси Америка маданиятининг ажралмас бўлагига ай-
ланди ва лотинча рақс мавзусига ихтисослашган тунги клублар ва 
рақс тўгаракларига қатнашаётган турли ирққа мансуб америкали-
клар сони тобора ошиб бормоқда. 

Вице-консул Шон О’Хара ва Хўжалик бўлими бошлиғининг 
ёрдамчиси Яся Петрова олиб борган ушбу тадбирда, иштирок-
чилар салса мусиқасидан парчалар тингладилар ва рақсга оид 
видеоклипларни томоша қилгач, ўзлари ҳам рақсга туша бошла-
дилар.  Яся Петрованинг айтишича, замонавий Лотин Америка 
рақси жуда жўшқин ва ўз-ўзини ифода этиш ҳақидадир. Аслида 
рақслар ижтимоий рақс сифатида бир шерик билан ижро этилади, 
лекин соло турлари ҳам мавжуд. Рақслар сон ва тизза ҳаракатлари 
ва жуфтлик ўртасидаги риштага урғу беради. Баъзи рақслар яқин 
қучоқ ҳолатида тушилади, бошқалари эса кўпроқ анъанавий 
ҳолатда бажарилади ва жуфтликлар гавдаларини текисроқ тутиб 
турадилар. О’ Хара ва Петрова дастлаб қатнашувчиларни Салса 
билан таништирар эканлар, “салса” сўзи аччиқ “жазиллатадиган” 
соус маъносини англатишини ва бу ном оёқларнинг тез ҳаракати 
ва айланишларни талаб этадиган ушбу рақсга чинданда мос туш-
ганлигини айтиб ўтишди. Доминикан Республикаси ва Ҳаити мил-

лий рақси бўлган Меренге рақси бўйича машқ бу галги интерак-
тив Чай Чатга якун ясади.  

Иштирокчилар ҳатто машқлар поёнига етгандан сўнг ҳам 
ташқарида рақсга тушишни давом эттирдилар. АҚШ элчихонаси 
ҳар жума куни Чай Чат учрашувларини уюштиради. Инглиз ти-
лини тажрибада қўллаш билан бир қаторда Америка маданияти-
нинг турли ҳил кенг кўламдаги мавзуларини ўрганишни истаган 
кенг жамоатчилик вакиллари ушбу завқли ва кўнгилочар муҳитда 
ўтказиладиган тадбирларда иштирок этишлари мумкин. 

Салса ва Меренге хафталик Чай Чат учрашувини қиздирмоқда 

Ўзбекистонлик ва америкалик иштирокчилар салса оҳангига мос 
ҳаракатланишни ўрганмоқдалар. (АҚШ Элчихонаси тақдим этган сурат)

Америка Қўшма Штатларидаги шифохоналарга санъат 
асарларини тақдим этувчи нотижорат ташкилотнинг саъй-
ҳаракатлари туфайли гулзордаги тўтини ёрқин рангларда акс эт-
тирган полотно Тошкентдаги Республика шошилинч тиббий ёр-
дам марказий шифохонаси деворини безатиб турадиган бўлди. 

“Санъат жамғармаси шифохоналарга” номи остида бирлаш-
ган кўнгилли рассомлар деворий нақшлар ва катта холстлар-
да санъат асарлари яратадилар ҳамда уларни шифохоналарга 
совға сифатида тақдим этадилар. Жамғарма 188 мамлакатдаги 
2000дан зиёд шифохонага санъат асарларини тақдим этган. 

Тошкентдаги 16-шаҳар шифохонаси номи билан танилган 
Республика шошилинч тиббий ёрдам марказий шифохонаси ва 
АҚШ Элчихонаси анчадан бери ҳамкорлик қилиб келади, дейди 
Элчихонанинг соғлиқни сақлаш бўйича маслаҳатчиси, доктор 
Рустам Губайдулин. Унинг айтишича, у ва Элчихонанинг бошқа 
ходимлари “Санъат жамғармаси шифохоналарга” ташкилоти-
нинг Ўзбекистонга тақдим этган илк совғасини йиғишда ёрдам 
беришган.

26 майда АҚШ элчиси Ричард Норланд шифохонанинг педи-
атрия бўлими бошлиғи доктор Ҳилола Алимова билан кўришиб, 
расмни тақдим этди. Доктор Алимова элчини шифохона биноси 
билан таништирар экан, тақдим этилган 1.5 метрли полотнонинг 
шифохона умумий залларидан бирида ўрнатилиши режалашти-
ралаётган жойни кўрсатди.

АҚШ Элчихонаси Тошкентдаги шифохонага санъат асарини 
тақдим этди 

Республика шошилинч тиббий ёрдам марказий шифохонасининг 
педиатрия бўлими бошлиғи доктор Ҳилола Алимова АҚШ элчиси 
Ричард Норланд билан суҳбатлашмоқда



Техас катта ва шижоатли штатдир. Штатдаги хилма-хиллик 
ташриф буюрувчиларга сон-саноқсиз мамлакат ва штат 
боғларида намойиш этиладиган саргузаштли кўрсатувлар 
ҳамда Техаснинг асосий шаҳарларида бир ёки бир неча бор 
кўрсатиб бориладиган Ёввойи Ғарб ва ковбойлар ҳаёт тарзи 
каби намойишлардан баҳраманд бўлишга имкон беради.

Ушбу улкан ва жўшқин заминнинг жойлашувини яхши ту-
шуниб олсангиз, бу ерда ҳамма учун ўзи излаган машғулот мав-
жуд. Ташриф буюрувчилар шимолдан жанубга ёки шарқдан 
шимолга 1370 км масофани штатни тарк этмаган ҳолда айла-
ниб чиқишлари мумкин; ушбу сафар давомида улар жуда ҳам 
ҳайратланарли маконларга, аҳолисининг салмоқли қисми ис-
пан миллатли халқлардан иборат бўлган, иқтисоди хилма-хил 
саноатлардан ташкил топган ҳамда муҳим аэрокосмонавтика 
ва биотехнологиялар марказларига эга бўлган шаҳарларга 
дуч келишади. Аммо, Техаснинг ҳақиқатда бошқа штатлар-
дан ажралиб туришида текис прерияларда ҳамон учраб тура-
диган қорамол подалар ва нефт бурғулаш миноралари асосий 
ўрин тутади.

Бугунги кундаги Техас штати илгари Испанияга қарашли 
Мексика ерлари таркибида бўлган. Мексика мустақилликка 
эришгандан сўнг, янги ҳукумат АҚШ фуқароларини ўша ерга 
кўчиб келишни таклиф этди. Мексика ва инглиз маданиятла-
ри ўртасидаги кўплаб тўқнашувлардан сўнг Техас ажралиб 
чиқди ва 1845 йилда штат бўлиш давригача 10 йил давомида 
мустақил давлат бўлиб қолди. 

Замонавий Техас 1901 йил Спиндлетопда топилган нефт 
ҳисобига бунёд бўлган, штатнинг иқтисоди ўшандан буён 
нефт бозорига боғлиқ бўлиб келмоқда. Иккинчи Жаҳон Уру-
шидан сўнг Техас иқтисоди фаровонликнинг ошиши ва ке-

скин аҳоли ўсишига олиб келувчи суръатлар билан ривожла-
на бошлади.

1980 йилнинг бошларида кузатилган нефтнинг мўллиги 
натижасида ўсиш суръатлари тўхтаб қолди ва иқтисодий та-
мойилларни тубдан қайта кўриб чиқишга мажбур қилди. 1980 
йиллар давомида ишсизлик даражаси 20 фоиздан ошиб кетди, 
кўплаб банк таназзулларини бошидан кечирган 1990 йилга 
келиб, мамлакат ўртача ишсизлик даражасидан юқорилигича 
қолди.

Штат иқтисоди диверсификация қилинишга 
мажбур бўлди; ҳозирги кунда нефт саноатининг салмоғи 
давлат тушумларида бор йўғи етти фоизни ташкил этади, 
бундан ўн йил муқаддам бу кўрсаткич 25 фоиз бўлган. Те-
хас пахта, қорамол ва ёғочдан тортиб то аэронавтика, ком-
пютер ва электроник жиҳозларгача бўлган жуда бой ресурс-
ларга эга. Бир-бири билан туташган 48 штатлар ичида энг 
каттаси ҳисобланган, бепоён ва очиқ кенгликлар штати си-
фатидаги Техаснинг кўриниши тушунарли ҳолатдир, аммо 
аҳолисининг 80 фоизи шаҳар жойларда истиқомат қилади ва 
Даллас, Хюстон ва Сан Антониолар мамлакатнинг 10 та энг 
йирик шаҳарлар сарасига киради.

Бугун Техас ўз иқтисодининг катталиги бўйича дунёда 
11-ўринда туради. Бошқа кўплаб штатларга нисбатан яхшироқ 
иқтисодий аҳволда бўлса-да, Техас жаҳон иқтисодий таназзу-
лининг таъсирини ҳам сезмоқда.

Мамлакат Иқтисодий Изланишлар Бюросига биноан АҚШ 
иқтисоди 2007 йил декабр ойида ўсиш чўққисига чиқиб, 
ўшандан буён пасайиб келмоқда. Техас иқтисоди мамлакат 
иқтисоди билан бирга 2008 йилда пасайган бўлса ҳам, Техас-
нинг ялпи маҳсулоти АҚШ иқтисодига нисбатан 2008 кален-
дар йили давомида салкам икки баравар тезроқ ўсган (1.1% 
га нисбатан 2%). 

Техас ўзининг 32 компанияси билан Fortune журналининг 
2007 йилда энг тез ўсган 100 та компаниялар рўйхатининг 
аниқ ғолибига айланди. Калифорния эса 11 та компания 
билан анча ортда қолиб, иккинчи ўрин соҳиби бўлди. Маз-
кур рўйхатдан Техасда жойлашган қуйидаги компаниялар 
ўрин олди: Exxon Mobil, ConocoPhilips, AT&T, Valero Energy, 
Marathon Oil, Dell, Sysco, Enterprise GP Holdings, Plains All 
American Pipeline and Tesoro.

ДИҚҚАТГА САЗОВОР ЖОЙЛАР 

Аламо, Сан Антонио
Бир йилда 2,5 миллиондан зиёд кишилар “Аламо” номи 

билан бутун дунёга машҳур бўлган 1,7 гектардан иборат маж-
муага ташриф буюришади. Аксарият кишилар Централист-

Техас Штати – Ёлғиз Юлдуз Штати

“Exxon Mobil”нинг Бэйтаун мажмуаси Техас штатининг Бэйтаунида 
жойлашган. “Exxon Mobil” Корпорацияси, дунёнинг энг катта нефт қайта 
ишлаб чиқарувчиси, кейинги икки йил ичида тозароқ-ёнувчи дизелнинг 
бутун дунё бўйлаб ишлаб чиқариш ҳажмини салкам 10 фоизга ошириш 
учун 1 миллиард доллардан зиёд харажат қилади.  (© AP Images)

Рио Гранд Дарёсини Техасдаги Биг Бенд Давлат Боғидан кўрса бўлади.
(© AP Images)



лар қўшинининг Генерали Антонио Липез де Санта Аннага 
қарши турган техасликларнинг кичик бўлинмаси томонидан 
олиб борилган 13 кунлик ҳарбий миссияни кўриш учун кели-
шади. Аламо қўрғони 1836 йил 6 март куни эрта саҳарда тас-
лим бўлганига қарамай, Аламо Ҳимоячиларининг вафот эти-
ши Озодлик учун олиб борилган жасорат ва қурбонлик рамзи 
сифатида ёдда қолди. Техас штатининг Сан Антонио шаҳари 
марказидаги Аламо Плазада жойлашган Аламо салкам 300 
йиллик тарихга эга. Учта бинода – Мақбара, Узун Казарма 
Музейи ва Совғалар Музейида – Техас Инқилоби ва Техас 
Тарихи бўйича уй кўргазмалар мавжуд. Зиёратчилар Аламо 
Боғларида бемалол сайр қилиб чиқишлари мумкин. Уок Да-
рёси яқинида жойлашган Аламо Сан Антониога келган барча 
кишилар учун ташриф буюриш “лозим” бўлган жойдир.

Техаснинг Рейнжерлар Ифтихор Зали ва Музейи, Вако
Техаснинг Рейнжерлар Музейи 1968 йил очилган. Музей 

1971 йил қонунчилик асосида ташкил топган Техас Рейнжер-
лар Хотираси Комиссиясининг белгиси сифатида қурилган 
ва Вако шаҳарчаси бошқарувига топширилган. Музей Те-
хас Рейнжерлари ва Техаснинг илк тарихига оид ўттиз учта 
алоҳида кўргазмаларга эгадир. Энг асосий тарихий ашёлар 
ичида Аламо жангида Жеймс Бови томонидан ишлатилган 
пичоқ ва милтиқлар бор. Зарбдор “Колт” револверларининг 
бежирим коллекциясига жуда ҳам ноёб Колт Патерсон ва 
Колт Уолкер револверлари киради. Техаснинг Рейнжерлар 
Ифтихор Зали Техаснинг энг машҳур Рейнжерларининг пор-
третлари ва таржимаи ҳолларини намойиш этиш учун 1976 
йили қурилди. Музейда яна рейнжерларни ва уларнинг илк 
даврлардан то ҳозирги кунгача ишлатиладиган кийимлари ва 
ускуналарини тасвирловчи ҳайкаллар ҳам бор.

   
Линдон Б. Жонсон Коинот Маркази, Хюстон
Техаснинг Хюстон шаҳаридаги НАСА тадқиқотлар май-

донида коинотга учиш миссияларининг бажарилишини на-
зорат қилувчи мутахассислар гуруҳи жойлашган. 1961 йил-
да ташкил топган бу майдон НАСАнинг космик кемаларни 
лойиҳалаш ва уларни ривожлантириш бўйича асосий маркази 
ҳамда Космонавтларни Танлаш Идораси ва космонавтларнинг 
малакасини ошириш учун ҳам муҳим марказ ҳисобланади.

Биг Бенд Миллий Боғи, Фт. Дэвис
АҚШ боғлари ва қўриқхоналари орасида Биг Бенд каби 

анча олис маконларда жойлашган боғлар кам учрайди – ик-

кита асосий шимолий кириш жойлари ҳар қандай шаҳардан 
борганда камида бир соатлик масофада жойлашган; энг яқин 
шаҳар Эл Пасо ҳисобланиб, боғдан 480 км ғарбда жойлаш-
ган. Биг Бенд Миллий Боғини ажратиб турадиган нарса Рио 
Гранд Дарёсидир; дарёнинг йўналиши Мексика Кўрфазининг 
шимоли-ғарбига йўналган, аммо дарё йўналиши бир неча тоғ 
тизмаларидан ўтиб, узоқ жанубга бурилиб, кейин яна Янги 
Мексика томон шимолга йўналади; миллий боғ халқаро че-
гарага туташ ушбу “биг бенд”нинг қуйи қисмида жойлашган. 
Ёввойи ва одам оёғи етмайдиган чўл зоналари орқали орала-
ридан дарё оқиб ўтувчи Санта Елена, Марсикал ва Бокуиллас 
номли учта асосий ғор ҳам боғ чегаралари ичида жойлаш-
ган.

Манбалар: 	 http://www.texasonline.com;
		  http://www.traveltex.com;
		  The New York Times Almanac, 2007;
		  USA, Lonely Planet, 2008.

12-сон Сентябрь 2009 йДЎСТЛИК

9

ҚИСҚАЧА МАЪЛУМОТЛАР
Қисқа номи: TX

Пойтахти: Остин

Губернатори: Рик Перри 

Ташкил топган санаси: 29 декабр, 1845 йил (28-чи штат)

Аҳолиси: 24 326 974,  мамлакат бўйича 2-ўринда

Майдони: 695 622 км2, 2-ўринда 

Штат номининг келиб чиқиши: Каддо Ҳиндуларининг 
техас сўзидан олинган бўлиб, “дўстлар” ёки “иттифоқчилар” 
маъносини билдиради.

Энг катта шаҳарлари: Хюстон, Сан Антонио, Даллас, 
Остин, Форт Уорт, Эл Пасо, Арлингтон.

Йирик саноатлар: нефт ва табиий газ, қишлоқ хўжалиги 
(пахта, қорамол), пўлат ишлаб чиқариш, банк сектори, 
суғурта, туризм.

АҚШ харитаси АҚШ Маълумотлар Тўплами Бюроси 
томонидан тақдим этилди.

Ташриф буюрувчилар Сан Антониодаги “Аламо”да Лонг Баррак Му-
зейининг кўргазмалари билан танишишмоқда. (© AP Images)



Мен, шунингдек, Рамазон, мусулмонлар кун давомида рўза тутиб, 
кечқурунлари таровиҳ намозларини ўқийдиган, ўттиз кун давомида 
Қуръони каримни тўла тиловат қилиб, уни тинглайдиган ибодат ва та-
факкур ойи эканлигини ҳам биламан. Бу маросимлар бизга  муштарак 
тамойилларимиз ва адолат, ривожланиш, бағрикенглик ҳамда барча 
инсонларнинг иззат-шарафини ҳурмат қилиш борасидаги Исломнинг 
ўрнига бизнинг эътиборимизни қаратади. 

Масалан, рўза - кўпгина динлар, жумладан, менинг насроний ди-
ним ҳам, инсонларни Парвардигорга ва яна қачон овқат ейиш унга 
насиб қилишини билмайдиган одамларга яқинлаштириш воситаси, 
деб эътироф қилувчи тушунчадир. Мусулмонларнинг бошқаларга 
кўрсатаётган ёрдамлари, одамларга янги имконият ва фаровонлик 
яратишдаги бизнинг масъулиятимизни эсимизга солади. Чунки, 
ҳаммамиз, биз қурмоқчи бўлган дунё, биз амалга оширмоқчи бўлган 
ўзгаришлар бизнинг қалбларимиздан, бизнинг ўз жамоаларимиздан 
бошланишини ёдда тутмоғимиз лозим.

Бу йил ёзда одамлар бутун Америка бўйлаб болаларни тарбиялаш 
ишида иштирок қилиш, беморларга қараш, аҳволи ночор кишилар-
га ёрдам қўлини чўзишлик билан ўз жамоаларига хизмат қилдилар. 
Диний, жумладан, кўпгина исломий ташкилотлар ушбу ёзги хиз-
матда фаол қатнашдилар. Ҳозирги қийин шароитда биз келажак 
ой ва йилларда ҳам худди мана шундай масъулият руҳини қўллаб-
қувватлашимиз лозим.

Биз, шунингдек, Америка сарҳадларидан ташқаридаги тинч, хавф-
сиз бўлиши лозим бўлган дунёни қуришдаги ўз масъулиятимизни ҳам  
унутмаймиз. Худди шу сабабдан, биз масъулиятни ҳис қилган ҳолда, 
Ироқдаги урушни ниҳоясига етказмоқдамиз. Худди шу сабаб, биз 

Афғонистон ва Покистон каби мамлакатларда жангари экстремист-
ларни иҳоталаш билан бирга одамларни ҳақ-ҳуқуқ ва имкониятлар 
билан таъминлаяпмиз. Худди шунинг учун, биз исроиллик ва фала-
стинликларнинг тинчлик ва хавфсизликда яшаш ҳуқуқларини эъти-
роф қилишлик билан икки давлатнинг тинч-тотув яшаш тамойилини 
фаол ва қатъий қўллаб-қувватлаймиз. Худди шунинг учун, Америка 
доимо барча одамларнинг ўз фикрларини эркин айта олиш, ўз динла-
рига эркин эътиқод қилиш, жамият ҳаётида тўлақонли эркин иштирок 
қилиш ва қонун устиворлигига суяниш каби ажралмас ҳуқуқларини 
ҳимоя қилиш учун кураш олиб бораверади.

Бу ҳаракатларнинг барчаси Американинг мусулмонлар ва 
аҳолисининг кўпчилигини мусулмонлар ташкил қилувчи мамлакат-
лар билан ўзаро манфаатли ва ўзаро ҳурматга асосланган алоқаларга 
тайёр эканлигидан далолат беради. Янгиланиш даврини бошдан ке-
чираётган ҳозирги кунимизда, мен, яна бир бора Америка ва бутун 
дунёдаги мусулмонлар ўртасидаги муносабатларнинг янги босқичига 
бўлган ўз ижобий ишончимни изҳор этаман. 

Қоҳирада қилган чиқишимда айтганимдек, бу янги босқич бир-
бирига қулоқ солишга бўлган қатъий интилиш, бир-биридан ўрганиш, 
бир-бирини ҳурмат қилиш ва умумий муштарак нуқталарни излаш-
га асосланган бўлиши лозим. Бу жараённинг муҳим қисми қулоқ 
сола билиш қобилияти, деб ҳисоблайман. Шунинг учун кейинги 
икки ой мобайнида дунёдаги барча Америка элчихоналари нафақат 
ҳукуматлар, балки аҳолисининг кўпчилигини мусулмонлар ташкил 
қилувчи мамлакат фуқаролари билан ҳам учрашувлар олиб бордилар. 
Натижада, дунёнинг турли жойларидан Американинг халқлар умид-
орзуларини ифода этувчи ҳамкор бўла олишлигини тасдиқловчи ха-
барларни олиб турибмиз.

Биз диққат билан тинглаяпмиз. Биз ҳам, сиз каби аниқ ҳаракатларга 
интилмоқдамиз. Бу ҳаракатлар келажакда, айтиб ўтганимдек, хоҳ 
сиёсат, хоҳ хавфсизлик масалалари бўлсин, шунингдек, сизнинг фи-
крингиз бўйича, одамлар ҳаётига кучлироқ таъсир ўтказувчи бошқа 
соҳаларда ҳам ўз самарасини беражак.

Бу сўзлашувлар бизга мен Қоҳирада таклиф қилган ҳамкорлик 
тўғрисидаги чақириқларим: таълим соҳасидаги ўзаро алмашув да-
стурларини кенгайтириш, ишбилармонликнинг ривожланишини 
қўллаб-қувватлаш, янги иш жойларини ташкил қилиш, малака оши-
риш ва мутахассис тайёрлаш чораларини қўллаб-қувватлаш орқали 
фан ва технология соҳасида ҳамкорликни чуқурлаштириш асосида 
шерикчилик ўрнатишимизга ёрдам беради. Биз, шунингдек, Ислом 
Ташкилоти Конференцияси (ИТК) ва ИТКга аъзо мамлакатлар билан 
биргаликда полиомиелитни тугатиш учун ҳаракат қилмоқдамиз. Бир 
вақтнинг ўзида, биз соғлиқни сақлашнинг умумий, Н1N1 вируси каби 
муаммолари бўйича халқаро ҳамжамият билан яқиндан ҳамкорлик 
қилмоқдамиз. Менинг билишимча, бу вирус ҳажга тайёрланаётган 
кўпгина мусулмонларни ташвишга солмоқда.

Бу ҳаракатларнинг ҳаммаси бизларнинг умумий мақсадларимиз – 
тинчлик ва хавфсизликда яшаш, илм олиш ва яхши иш топиш, оила-
миз, жамоамиз, динимизни севишни амалга оширишга қаратилган. 
Буларнинг ҳаммаси учун вақт ва сабр тоқат керак. Биз ҳозирги 
ҳолатни бир соатда ўзгартира олмаймиз, лекин биз қилиниши керак 
бўлган ишни амалга ошириш учун қатъий қарор қабул қилишимиз ло-
зим ва ўзимиз, фарзандларимиз учун орзу қиладиган келажак – янги 
йўналиш бўйича юрмоғимиз керак. Бу йўлни биз биргаликда босиб 
ўтмоғимиз лозим.

Мен ҳозирги долзарб муҳим мулоқотни давом эттириш ва уни 
ҳаётга татбиқ этишни орзиқиб кутаётирман. Бугун эса мен бутун Аме-
рика ва бутун дунё мусулмонларини муборак Рамазон ойининг бош-
ланиши билан табриклайман. Вассалому алайкум ва раҳматуллоҳи. 

АҚШ  Президенти Барак Обама 2009 йил 4 июн куни Миср пойтахти-
даги Қоҳира Университетида ўз нутқини тинглаш учун йиғилганларни 
олқишламоқда. (© AP Images)

ПРЕЗИДЕНТ БАРАК ОБАМА, боши 1-бетда



9 июнь куни бўлиб ўтган муҳокама пайтида Ўзбекистон 
фуқаролари АҚШ Президенти Барак Обаманинг ислом дунё-
сига қилган мурожаатини “жуда таъсирли”, “муҳим” ва “аниқ 
тасаввурга эга” деб таърифладилар.  

Ҳам америкаликлар, ҳам ўзбекистонликлардан иборат эллик-
ка яқин киши Обама нутқи ёзиб олинган видеолавҳани кўриш 
учун АҚШнинг Тошкентдаги Элчихонасига келишди.  АҚШ эл-
чиси Ричард Норланд олиб борган муҳокамада ўзбекистонлик 
фуқаролар нутқнинг ўзи ва унинг ислом дунёси ҳамда Қўшма 
Штатларда қандай таъсирга эга бўлиши мумкинлиги борасида 
бир қатор фикр-мулоҳазалар билдириб, саволлар бердилар. 

“Бу сўзлар Обаманинг чин юрагидан айтилаётгани аниқ”, дей-
ди бир ёш аёл АҚШ Президентининг бу йўсинда мусулмон-
ларга мурожаат этаётганини таъкидлаб. “Бу жуда муҳим ишо-
радир”. 

4 июнь куни Обама “Янги бошланиш: Президент Обаманинг 
ислом дунёсига мурожаати” деб аталган нутқни сўзлаган эди.  
У ўз нутқида АҚШ ва ислом дунёси орасида ҳурмат, ишонч 
ва ўзаро англашувга асосланган янги муносабатлар ўрнатиш 
истаги ҳақида гапирганди. Обама унинг ўзи, Қўшма Штатлар 
ва дунё тарихига бўлган ислом таъсири ҳақида сўз юритган. 
Обама, шунингдек, ўз маъмуриятининг Исроил-Фаластин мо-
жароси, Афғонистон ва Ироқдаги урушлар, Эрон билан муно-
сабатлар ва ислом дунёси учун алоҳида аҳамиятга эга бошқа 
масалалар борасидаги мақсадлари ҳақида ҳам тўхтатилиб 
ўтди. Унинг нутқини инглиз, рус ва ўзбек тилларда элчихо-
на вебсайти http://uzbekistan.usembassy.gov да ўқишингиз ёки 
видеолавҳасини кўришингиз мумкин. 

Элчихонадаги муҳокама пайтида ўзбекистонлик фуқаролар 
билдирган муносабат жуда ижобий бўлди, гарчи нутқда ай-
тилган сўзларни кескинликларга барҳам бера оладиган амалий 
чораларга татбиқ этиш қанчалик қийин бўлиши ҳақида фикр 
билдирганлар ҳам бўлди; бошқалар эса ушбу нутқ Америка 
жамоатчилиги томонидан қандай қабул қилиниши ҳақида са-
воллар беришди.

“Мен америкаликларнинг ўзлари томонидан бу нутқ қандай 
қабул қилинишини билмайман”, деди бир аёл. “Нутқда 
бошқаларга ҳаддан ташқари кўп урғу берилганми дейман”.

Бир аёл нима учун аввалги президентлар мусулмонларга бу 
каби мурожаат қилмаганликлари ҳақида сўради, бошқа бир 
аёл эса Обама беназир мавқега эга деган фикрдалигини айтди: 
“Обама мусулмон мамлакатлар билан яраша оладиган биринчи 
президентдир”. 

Муҳокамага келганлардан, шунингдек, нутқ ҳақидаги ўз фикр-
мулоҳазаларини ёзиб қолдириш сўралди. Ёзиб қолдирилган 
фикрлардан бирига кўра, мазкур нутқ энди амалга ошадиган 
прогрессдан далолатдир. 

“Америкаликлар, умуман олганда, ислом дунёсини яхшироқ 
тушунадиган бўлдилар. Нутқ, шунингдек, мусулмонлар 
ҳақидаги нотўғри тушунчалар сонини камайтиради ва икки та-
рафни яқинлаштиради”,  деб ёзади иштирокчилардан бири. 

Муҳокама пайтида билдирилган ижобий муносабатлар 
аввалроқ ЎзбекистонТашқи ишлар вазирлигининг расмий мат-
буот хизмати “Жаҳон” томонидан эълон қилинган баёнот би-
лан ҳамоҳангдир. “Бу ишончсизликка йўғирилган ахлоқсизлик 
доираси ва мусулмон олами билан зиддиятларга чек қўйиш 
сари бўлган бир даъватдир”, дейилади пресс-релизда ҳамда 
ушбу нутқ “реализм ва прагматизм”ни акс эттиради, дея 
қўшимча қилинади. “Бундай ҳушёр ва ҳаққоний ёндашув... 
халқаро жамоатчилик томонидан ижобий қабул қилиниши 
шубҳасиздир”. 

Тошкентдаги АҚШ Элчихонасининг Жамоат билан алоқалар 
бўйича маслаҳатчиси Кэрол Фаҳардога кўра, нутқ янги муноса-
батлар барпо этишнинг фақат бошланишидир, аммо айтилган 
ғоялар Обама маъмурияти сиёсатининг тамал тошига айлана-
ди. Фаҳардонинг қўшимча қилишича, мазкур нутқ Обаманинг 
“Ал-Арабия” телеканалига берган интервьюси, Наврўз байра-
ми муносабати билан йўллаган табриги ва Туркиядаги жамо-
атчилик билан учрашувларини ўз ичига оладиган алоқаларни 
мустаҳкамлаш дастурининг бир қисмидир.

Ўзбекистон фуқаролари Обаманинг ислом дунёсига қарата 
сўзлаган нутқига муносабат билдиришмоқда 

Элчи Ричард Норланд АҚШ Президенти Обаманинг ислом дунёсига қилган 
мурожаати намойиш қилингач, АҚШнинг Тошкентдаги элчихонасида 9 
июнь куни бўлиб ўтган муҳокамани олиб борди (АҚШ Элчихонаси тақдим 
этган сурат)

Тошкентдаги АҚШ Элчихонасига йиғилганлар Президент Барак Оба-
манинг 4 июнь куни Миср пойтахти Қоҳирада мусулмонларга қарата 
сўзлаган нутқини томоша қилмоқда. (АҚШ Элчихонаси тақдим этган 
сурат)

АҚШ Элчихонаси Ўзбекистон суд тизими ишлари-
да ишончли далиллар ишлаб чиқишда қўлланиладиган, 
қиймати салкам 400000 АҚШ долларига тенг бўлган за-
монавий илмий ускуна ва суд-медицина лабораториялари 
учун компютер жиҳозлари етказиб берди.

Ускуна жасад суюқликлари ва тўқималаридаги заҳарли 
моддаларни аниқлашга, терговчиларга жиноят содир этил-
ган жойлардан далилларни топишга ва далилларни тўғри 
аниқлаш ва баҳолашда ишлатиладиган электрон тизимлар-
ни яратишга ёрдам беради. Ускуна медицина шифокорлар 
томонидан ҳам ишлатилади, айниқса, жасаддаги заҳарли 
моддаларни аниқлаш лозим бўлган ҳолатларда.

Ускуна АҚШ Давлат департаментининг Халқаро нарко-
тикалар ва ҳуқуқ тартибот бюроси (ХНҲТ) томонидан ет-
казиб берилди.

26-июн куни АҚШ Элчиси Ричард Норланд ускунани 
Соғлиқни Сақлаш Вазирлигининг Марказий Суд-медицина 
Бюроси Бошлиғи Зайниддин Ғиёсовга топширди. Илмий 
ускуна Ургенч ва Фарғона суд-медицина лабораториялари-
да ишлатилади. Тошкентдаги лаборатория айнан шундай 
ускунани муқаддам Америка Қўшма Штатларидан олган 
эди.

“Ушбу ускунани олганимиздан буён лаборатория-
да ишлаш жараёнимиз тубдан ўзгарди”, дейди Ғиёсов. 
“Биз ҳозир илгари хаёлимизга келмаган ишларни ҳам 
бажармоқдамиз”.

ХНҲТ Бюроси ва АҚШ Адлия Департаменти, Халқаро 
Стандартлаш Ташкилоти аккредитациясидан ўтишга 
ҳаракат қилаётган Ўзбекистондаги суд-медицина лаборато-
риялари билан бирга ишлаб келишмоқда. Ушбу лаборато-
риялар ходимлари АҚШ ва Ўзбекистонда бир неча дастур-
ларда иштирок этишди, шунингдек, Харрис туманининг 
(Техас) суд-медицина идорасига тегишли Жиноятчилик 
Лабораториясининг директори Доктор Ашраф Мозаяни, 
энг зўр тажрибалар бўйича маслаҳатлар бериш мақсадида 
лабораторияларга бир неча бор ташриф буюрди.

Мозаянининг таъкидлашича, суд-медицина лаборатори-
яларида таҳлил қилинган далиллардан кенг турдаги жино-

ятчилик ҳолатларида фойдаланиш мумкин, шу жумладан, 
қотиллик содир этилган ва жиддий жароҳатлар етказилган 
ҳолатларда, жинсий тажовуз ҳамда наркотик каби моддалар 
билан заҳарланиш ҳолатларда ҳам фойдаланиш мумкин. 
Лабораторияларни такомиллаштириш ва малакалалар оши-
ришдан мақсад суд-медицина мутахассисларининг кўплаб 
жиноий қидирув ишлари учун ўта муҳим саналган ишон-
чли далилларни ишлаб чиқиш бўйича салоҳиятларини ку-
чайтиришдир.

Ургенч ва Фарғона лабораториялари учун етказиб берил-
ган баъзи жиҳозлар қуйидагилардан иборат:

•	 Жасаддаги заҳарли моддаларни аниқловчи ва 
уларнинг миқдорини кўрсатувчи Газ Хроматограф/Масс-
Спектрограф (ГХМС) ускунаси. Бу ускуна ўлим сабаблари-
ни аниқлашда ёрдам беради, шу билан бирга шифокорларга 
беморларни даволашда қўл келади;

•	 Жасад тўқималари ва моддаларни топишга ва 
аниқлашга ёрдам берадиган ультрабинафша спектромет-
рлари;

•	 Далилларнинг тасвирларини яратиш учун микро-
скоплар ва рақамли фотоаппаратлар;

•	 Суд-медицина патологиясининг асбоб-ускуналари.
Ушбу жиҳозлар Ўзбекистон ҳукуматининг суд-

медицина лаборатория тизимини такомиллаштириш учун 
мўлжалланган саъй-ҳаракатларини қўллаб-қувватлаш 
мақсадида тақдим этилган. Ўзбекистон ҳукумати Соғлиқни 
Сақлаш вазирлигининг Суд-медицина Бюроси учун Тош-
кентда янги бино қурмоқда.

Тошкентдаги суд- медицина лабораториясининг ходим-
лари янги жиҳозлар уларнинг ишларига қай даражада таъ-
сир кўрсатганлигини ҳамда бу ускуналар Ургенч ва Фарғона 
лабораторияларини қай даражада яхшилаши мумкинлиги-
ни катта иштиёқ билан гапириб ўтишди. Бир мисол, дей-
ди улар, номаълум пестицид ютиб юбориб, комага тушиб 
қолган ёш боладан олинган суюқликларни таҳлил қилишда 
ГХМСнинг ёрдами катта бўлди. ГХМС ушбу заҳарли мод-
дани дақиқалар ичида аниқлашга ёрдам берди, ҳолбуки ил-
гари бунинг ҳеч имкони йўқ эди, дейди улар.

“Ушбу жиҳоз бизнинг ҳаётимизни анча осонлаштирди”, 
дейди Тошкент лабораториясининг суд-медицина эксперт-
ларидан бири. “Энди бизнинг лабораториямиз дунёнинг 
бошқа лабораторияларидан қолишмайди деса бўлади”.

Суд-медицина лабораториялари илмий ускуналар олишмоқда 

Соғлиқни Сақлаш Вазирлигининг Марказий Суд-медицина Бюроси 
Бошлиғи Зайниддин Ғиёсов (ўнгда), 26-июн куни АҚШ Элчиси Ричард 
Норланд томонидан топширилган ускунани қабул қилиб олди (АҚШ 
Элчихонаси тақдим этган сурат)

Урганч ва Фарғонадаги суд-медицина лабораторияларига АҚШ давлати 
томонидан тақдим этилган замонавий ускуналарнинг сурати. (АҚШ 
Элчихонаси тақдим этган сурат)

Собиқ Совет Иттифоқи мамлакатларида илмий-тадқиқот 
ишларини молиялаштириш билан шуғулланувчи АҚШ да-
стури вакиллари ҳаво сифатини яхшиловчи, тиббий услу-
бларни такомиллаштириш ва янги турдаги рақамли видео 
экранлар яратиш имконини берувчи лойиҳаларни баҳолаш 
мақсадида май ва июн ойларида Ўзбекистонга ташриф бу-
юришди. 

Жулиа Уилсон ва Стив Берген Тошкент ва Бухорода 
27 майдан 3 июнгача АҚШнинг Фуқаролик Тадқиқотлар 
ва Тараққиёт Жамғараси (ФТТЖ) томонидан молиялаш-
тирилаётган 4 та лойиҳа билан танишиб қайтишди. 1995 
йилда АҚШ Конгресси томонидан ташкил этилган ушбу 
Жамғарма АҚШ Ҳукумати маблағларини грантлар, тех-
ник ёрдам ва тренинглар орқали илм-фан лойиҳаларини 
қўллаб-қувватлаш мақсадида сарфлайди. Лойиҳаларнинг 
аксарияти АҚШ олимлари ҳамда уларнинг Россия, Марка-
зий Осиё ва Шарқий Европадаги ҳамкасблари ўртасидаги 
ҳамкорликка асосланган.

Ушбу дастур доирасида муқаддам қуролсозлик 
лойиҳалари устида фаолият юритган олимлар фуқаролик 
илмий-тадқиқот имкониятлари билан таъминланади. Бун-
дан кўзланган мақсад – ядро қуролларини тарқатмаслик 
саъй-ҳаракатларини олға сурган ҳолда ушбу олимларга ўз 
мамлакатлари иқтисодиётларига ёрдам берувчи техник ин-
новациялар кашф этишларига имкон яратишдир.

Лойиҳаларнинг тахминан 80 фоизи экспертлар 
ўқийдиган илмий журналларда нашр этилади. ФТТЖнинг 
асосий маблағлари АҚШ Давлат Департаменти, Миллий 
Илм-Фан Жамғармаси ва Миллий Соғлиқни Сақлаш Ин-
ститутларидан келади.

Бу жуда юқори илмий техникавий изланишдир: 
Ўзбекистондаги лойиҳалардан бири “Кремний нанозаррача-
ларининг ноанъанавий узвий-боғланган молекулалар дина-
микасининг симуляциялари” номли Ядро-физика Институ-
ти лойиҳасидир; ФТТЖнинг таъкидлашича, бу лойиҳанинг 
мақсади фотоэлектр энергияси ва био-тасвирлардан фой-
даланган ҳолда нанотехнологияларни ривожлантиришдир. 
Бошқа бир лойиҳа эса Тошкент Давлат Техника Универси-
тети қошидаги Фан ва Тараққиёт Марказида бўлиб, “Моле-
куляр массанинг тақсимланиши ва сувда эрувчан полимер-
лар ва уларнинг ҳосилаларининг тузилма параметрлари” 
деб номланади. Лойиҳа тиббий аҳамиятга эга бўлиб, вирус 
ва бактерияга қарши қўлланилиши мумкин.

Ўзбекистондаги бошқа лойиҳалардан бири Тошкентдаги 
ҳаво сифатини аниқлаш ва яхшилаш бўйича ҳаво намуна-
ларини кузатиш лойиҳасидир, яна бошқа бири эса қон то-
мирларидан наркотик моддалар қабул қилувчи гиёҳвандлар 
орасида касаллик хавфларини камайтириш учун стратегия-
ларни таҳлил қилувчи лойиҳадир.

Уилсон ва Бергеннинг айтишларича, улар Ўзбекистондаги 
мазкур лойиҳаларнинг муваффақиятидан катта тассурот 
олишган, ФТТЖ бу ердаги бошқа лойиҳалар ҳам жуда 
ижобий натижалар бераётганига гувоҳ бўлмоқда. Уларнинг 
таъкидлашича, яқинда 8 та мамлакатда ўтказилган ФТТЖ 
ёрдамида фаолият юритаётган илмий-текширув идорала-
рини баҳолаш натижалари бўйича Ўзбекистон Иссиқлик 
Физикаси Институтидаги Маҳаллий Экспериментал Ёрдам 
Маркази энг юқори ўринлардан жой олди.

Шунингдек, уларнинг айтишича, Ўзбекистон ва АҚШ 
олимлари бошқа бир нечта муваффақиятли лойиҳалар 
бўйича ҳам ҳамкорлик қилишган. 

“АҚШлик ҳамкорлар олиб борилаётган изланишлардан 
бағоят мамнун бўлишди. Жойларга қилинган сафарлар 
лойиҳаларнинг АҚШ ва Ўзбекистон гуруҳларига нечоғлик 
фойда келтираётганини кўрсатди... Ҳамкорликда олиб бо-
рилаётган илмий лойиҳалар Ўзбекистон ва АҚШ олим-
ларига ҳамкорликсиз имкони бўлмаган технологиялар ва 
услублардан фойдаланиш имконини ҳам беради”, деган 
фикрларни Уилсон ва Берген ўз сафар ҳисоботларида қайд 
этишган. “Молиялаштирилган институтлар маъмуриятлари 
ўз илмий ходимларини анча қўллаб-қувватлашган”.

ФТТЖ вакилларининг айтишича, улар Ўзбекистондаги 
келгуси лойиҳаларни асосан сув ва қишлоқ хўжалигига 
оид масалалар учун режалаштиришган. Уларнинг айтиши-
ча, ФТТЖ Ўзбекистонда атроф-муҳитга оид изланишларни 
кенгайтиришни истайди, бу борада Ўзбекистон Ҳукумати 
вакиллари билан ҳамкорлик лойиҳалари бўйича муҳокама 
олиб борилмоқда.

ФТТЖ ҲАҚИДА
АҚШнинг (ФТТЖ) нотижорий ташкилот сифатида 

АҚШ Конгресси ваколатига эга бўлиб, 1995 йили Миллий 
Илм-Фан Жамғармаси томонидан тузилган. ФТТЖнинг 
бош қароргоҳи Виржиниа штати Арлинтонда жойлашган 
ҳамда Россиянинг Москва ва Санкт-Петербург, Украина-
нинг Киев, Қозоғистон Республикасининг Олмати ва Иор-
даниянинг Амман шаҳарларида ўз офисларига эга.  

Жамғарма Ўзбекистон олимлари билан илмий лойиҳалар бўйича 
иш олиб бормоқда 

АҚШ Фуқаролик Тадқиқот ва Тараққиёт Жамғармасининг дастур 
бошқарувчиси С. Берген (ўнгда), Тошкент Аграр Университетининг хо-
дими доктор М. Омонов билан Гидрометереология илмий-тадқиқот Ин-
ститутида ҳаво намуналарини олувчи ускуна олдида суҳбатлашмоқда

Тарихий ҳужжатларни асраб-авайлашга ихтисослашган 
Америка ширкати қадимий диний матнлар, жумладан 
дунёдаги энг қадимий Қуръон саҳифаларини асраб-
авайлашга қаратилган лойиҳа бўйича Ўзбекистон расмий 
вакиллари билан иш олиб борди.

Тошкентдаги архивлаш бўйича мутахассислар бир 
қатор қадимий қўлёзмаларни, жумладан Муҳаммад 
пайғамбарнинг вафотларидан кейинги бир неча йилдан 
сўнг жам қилинган Усмон мусҳафини асраб-авайлаш учун 
амалий иш олиб борганлар. 

Иллинойс штати, Чикаго шаҳри яқинидаги “Wei T’o” 
деб номланмиш ширкат президенти ва таъсисчиси Доктор 
Ричард Смит, унинг ширкати томонидан ишлаб чиқилган 
асраб-авайлаш ускунасини қўллашни ўрганаётган архивлаш 
бўйича мутахассислар билан иш олиб бориш учун июнда 
Тошкентга келган. Ускуна саҳифаларни ҳўллаш, музлатиш 
ва қуритиш жараёни орқали ҳашоратлар ва микроблардан 
дезинфекция қилади, деб тушунтиради Смит.  

Смит Ўзбекистон мусулмонлар идораси, Ўзбекистон 
Диний ишлар қўмитаси ҳамда Маданият ва спорт 
вазирлигининг расмий вакиллари ва архивлаш бўйича 
мутахассислар билан иш олиб борган. Унинг айтишича, 
биргаликда ишлаш жараёни Ўзбекистондаги ҳамкасблари 
билан ўта ноёб ва муҳим ҳужжат устидан иш олиб бориш 
учун ажойиб имкон яратган. 

“Ушбу амалий тажриба турли малакатлардаги, 
жамиятлардаги, ҳукумат идораларидаги ва халқаро 
корпорациялардаги инсонлар ҳамда бизнес ташкилотлар 
орасида учрайдиган ришта ва ҳамкорлик кўламини жўнгина 
намойиш этади”, дейди Смит, ва “бундай ҳамкорлик ва 
билим алмашинуви бу каби нозик ишни амалга оширишда 
жуда муҳимдир”, дея қўшимча қилади. “Усмон масҳафини 
сақлаш шундай вазифаки, бундай вазифаларга оид 
мулоҳазаларда хатога йўл қўйиб бўлмайди”.   

Усмон мусҳафи, ҳозирги Саудия Арабистони ҳудудидаги 
Мадина шаҳрида Муҳаммад пайғамбар ваофтларидан 
19 йил ўтгач, учинчи халифа Усмон томонидан 651 йили 
жам қилинган. Усмон ва унинг котиблари Муҳаммадга 
нозил қилинган муқаддас сўзлар ёзиб олинган дастлабки 

матнлардан фойдаланган ҳолда, Қуръонни жам этганлар 
ва бир қанча нусҳалар тайёрлаганлар, улардан бири 
Истанбулдаги Топкапи Саройида сақланади.  

Усмон мазкур мусҳафни ўқиб ўтирганларида ғанимлар 
томонидан ўлдирилганлар. Муқаддас китобдаги излар 
унинг қон излари деб айтилади. Усмоннинг ўлимидан 
сўнг, унинг вориси, халифа Али, Қуръонни ҳозирги 
Ироқ ҳудудида жойлашган Куфа шаҳрига олиб боради, 
у ерда мусҳаф бир неча аср сақланади. Амир Темур 
ушбу минтақани 15 аср бошларида забт этганда, Усмон 
мусҳафини ўз пойтхати Самарқандга олиб келган. 19 асрда 
руслар истилосидан сўнг Қуръон Санкт-Петербургга олиб 
кетилган, аммо кейинчалик Тошкентга қайтарилган, ва 
бугунги кунда у, минглаб бошқа қўлёзмалар билан бирга, 
Мўйи муборак масжидида сақланиб келмоқда.         

Асраб-авайлаш ишлари Усмон Қуръонни ва бошқа 
кўплаб тарихий аҳамиятга эга матнларни бугунги олимлар 
ва бошқалар ҳамда келажак авлодлар фойдаланиши учун 
сақлаб қолишни кўзда тутади.

Америка ширкати қадимий қуръонни асраб-авайлашга кўмак 
бермоқда 

БМТнинг Таълим, фан ва маданият ташкилотидан олинган ушбу 
фотосуратда, қайта таъмирланган ва асраб-авайлаш ишлари олиб 
борилган Усмон мусҳафи акс эттирилган. 

WEI T’O® ASSOCIATES, INC ҲАҚИДА
	

“Wei T’o” қадимий хитой маъбудаси номи бўлиб, 
китобларни каттаю кичик ёнғин, қурт-қумурсқа 
ва ҳашоратлардан ҳамда ўғрилардан асрайди. 

Wei T’o унча катта бўлмаган, юқори технология ёрдами-
да кимё маҳсулотлари ва кимё соҳасига оид жиҳозлар 
ишлаб ичқаришга ихтисослашган дунё миқёсидаги 
обрўга эга компаниядир. 

Ушбу ширкат махсус дезактивация учун кимёвий мод-
далар ҳамда китоблар, овоз ёзилган пластинкалар ва 
қоғозга туширилган санъат асарларини эскириш, яъни 
мўртлик ҳамда кислоталар таъсирида сарғайишдан 
асраб авайлаш учун қўлланиладиган жиҳозлар ишлаб 
чиқаради. Ширкат таклиф қиладиган жиҳозлар қаторида 
ҳўлланган материалларни ташқи босим остида ва ўта 
паст ҳароратда қуритиб, ҳашоратларни кимёвий модда-
ларсиз йўқ қилишга мўлжалланган ноёб термобарокаме-
ралар мавжуд.

Ширкат хизматидан фойдаланувчи мижозлар жумласига 
дунёдаги 500дан зиёд архивлар, кутубхоналар, музейлар, 
коллекционерлар ва қоғоз материалларни консервация 
қиладиган лабораториялар киради. АҚШ ва хорижда 
унинг 30дан кўпроқ дистрибюторлари мавжуд. 

Ушбу компаниянинг дунё бўйлаб савдо ҳажми йилига 
500 000 долларни ташкил этади, унга асосан Шимолий 
Америкада, лекин шу билан бирга Европа, Осиё, Австра-
лия, Жанубий Америка ва Африкада ҳам талаб мавжуд.

Манба: Wei T’o ширкати веб-сайти (http://www.weito.
com)



Нуфузли АҚШ олимаси июн ойида Ўзбекистонга таш-
риф буюриб, хотин-қизлар масалалари ва Америкадаги 
диний хилма-хиллик каби мавзулар бўйича муноқашалар 
олиб борди.

Филиппа Струм тарих, сиёсатшунослик ва халқаро 
муносабатларга оид масалалар бўйича АҚШнинг етакчи 
институтларидан бири бўлмиш Вудроу Вилсон Халқаро 
Илмий Марказининг етакчи олимасидир. Марказ 
тадқиқотчи олимлари ва АҚШ сиёсатини ишлаб чиқишга 
мутасадди ҳукумат вакиллари ўртасида  кўприк вазифа-
сини бажаради.

Ҳарвард Университети ва Нью Йоркдаги “Янги 
Мактаб” олий ўқув юртларини битирган Струм хоним 
тўққизта китобга муаллифлик қилган ва кўплаб китоблар-
ни тақриз этган; аксарият китоблар АҚШ конституцион 
ҳуқуқи, хотин-қизлар ҳуқуқи ҳамда Америка мусулмон-
лари ҳаётига оид масалаларга бағишланган. Струм хоним 
Европа, Шимолий Африка, Яқин Шарқ ва собиқ Совет 
Иттифоқи мамлакатларида маърузалар ўқиган.

Ўзбекистонда Струм хоним Фарғона водийси, Бухоро 
ва Самарқандга сафар қилди. Тошкентда у Ислом дини 
уламолари билан учрашди, Маданият Институтининг 
Ижтимоий Ишлар Бошқармасининг ўқитувчилари ва 
талабалари билан хотин-қизлар масалалари ҳақида сўз 
юритди, Тошкент шаҳар ҳокимиятининг “Ҳамдўстлик” 
Хотин-қизлар Клуби аъзолари билан норасмий равишда 
учрашди ҳамда диний хилма-хиллик ва хотин-қизлар ма-
салалари бўйича муноқашалар ўтказди.

“Мен жуда кўп нарса ўргандим: Ўзбекистон тарихи 
ҳақида жуда кўп маълумотларга эга бўлдим; Ўзбекистон 
аёллари ҳақида, айниқса, аёлларнинг Ўзбекистоннинг 
маданий ва интеллектуал ҳаётидаги роли ҳақида кўп ту-
шунчаларга эга бўлдим”, дейди Струм. Струмнинг айти-
шича, касб эгалари бўлмиш аёлллар билан бўлган кўплаб 
учрашувларда америкалик ва ўзбек аёлларининг про-
фессионал ва оилавий ҳаётларидаги мувозанатни сақлаш 
борасидаги муаммоларнинг ўхшашлиги уни ҳайратда 
қолдирган.

Талабалар, олимлар ва журналистлар билан бўлган 

суҳбатларда Струм диний хилма-хиллик ва Америка 
Қўшма Штатларидаги мусулмонлар ҳаёти ҳақида сўз 
юритди. У 1965 йилдан буён мусулмонлар ва масжидлар 
сони жадал суратларда ошиб бораётганлигини таъкидлаб 
ўтди. Ўша йили, деди у, АҚШ иммиграция қонунчилигига 
киритилган ўзгаришлар туфайли, Америкага кўпроқ 
мамлакатлардан муҳожирлар кела бошлаган эди. Бугун-
ги кунда АҚШда етти миллионга яқин мусулмонларнинг 
даромади ва маълумоти ўртача Америкаликнинг дарома-
ди ва маълумотидан юқори, дейди у.

Струмнинг таъкидлашича, Америкадаги масжидлар-
нинг аксарияти ҳукумат ёки бадавлат шахслар томонидан 
эмас, балки ўз аъзоларидан иборат кенгашлар томонидан 
бошқарилади, шундай кенгашларнинг кўпчилиги аёл аъ-
золарга ҳам эга.

“Ҳар бир мамлакатдаги мусулмонлар исломни 
ўзларига хос тарзда тушунадилар”, дейди у. “Америка-
лик мусулмонлар ҳам АҚШ ҳаёт тарзига уйғунлашган 
эътиқодларига асосланган Америкача исломни 
шакллантирмоқдалар”.

Струм 2001 йил 11 сентябр воқеалари рўй берганда 
Вилсон Халқаро Илмий Марказининг Америкашунос-
лик бўлимининг директори бўлган. Унинг айтишича, 
у америкалик мусулмонлар ушбу воқеалардан кейин 
қийинчиликларга дуч келиши мумкинлигини билган, ва 
шу сабабли Струм, АҚШ сиёсатчилари билан алоқалар 
ўрнатиш учун мусулмон уламоларни жалб қилишга 
ҳаракат қилган. Унинг айтишича, унинг америкалик му-
сулмон жамиятлари ҳақидаги илмий ишларига ана ўша 
ҳаракатлар туртки бўлган.

Струмнинг ташрифи АҚШ Давлат Департаменти-
нинг Воиз ва Мутахассис Дастури томонидан ҳомийлик 
қилинди. Ушбу дастур долзарб масалалар бўйича мута-
хассисларнинг хорижда маърузалар ўқишини ташкил-
лаштиради. Дастур АҚШ ҳақида, унинг халқи ва ташқи 
сиёсати ҳақида тушунчаларни илгари суриш, мутахассис-
ларга эса улар ташриф буюрган давлатлар ҳақида кенгроқ 
билимлар бериш учун мўлжалланган.

Америкалик олима хотин-қизлар ва дин ҳақидаги 
муҳокамаларда иштирок этди 

Олима Филиппа Струм (олдинги қатор, ўнгдан иккинчи) Ўзбекистонга 
қилган ташрифи давомида “Ҳамдўстлик” Хотин-қизлар клубининг 
аъзолари билан норасмий равишда учрашди. (АҚШ Элчихонаси тақдим 
этган сурат)сурати)

Доктор Филиппа Струм Тошкентдаги АҚШ Элихонасининг анжуманлар 
залида АҚШ Ҳукумати дастурларининг бир гуруҳ иштирокчилари би-
лан Қўшма Штатлардаги мусулмонлар ҳақида суҳбатлашмоқда. (АҚШ 
Элчихонаси тақдим этган сурат)



Обама маъмурияти америкаликларнинг фаровонлиги ва 
ҳавфсизлиги дунёнинг турли қисмларидаги ҳалқларнинг фа-
ровонлиги ва хавфсизлигига “узлуксиз боғлиқ”лигини эъти-
роф этмоқда ва ўзининг Бирлашган Миллатлар Ташкилотига 
бўлган ёндошувида кўп тарафлилик сари “сезиларли даражада 
ўзгаришлар” қилмоқда, дейди АҚШнинг БМТдаги элчиси Сью-
зан Райс. 

“Америка Қўшма Штатлари қайтди”, деди Райс 12 август 
куни Нью-Йорк университетида. “Биз ғайрат ва қатъиятлик ила 
иш олиб бормоқдамиз, чунки АҚШда содир бўлган ўзгаришлар 
дунёни ҳам ўзгартириши мумкинлигини биламиз. Ҳаракат учун 
вақт етиб келди. Биз юзланган синовлар каттадир. Лекин имкони-
ятлар ундан ҳам кўпроқдир. Биз уларни қўлдан бой бермаймиз”.

Фавқулодда глобал муаммолар, жумладан ядровий қуроллар 
тарқалиши, иқлим ўзгариши, пандемик касалликлар ва 
умумжаҳон молиявий инқироз каби хатарлар 21-асрда АҚШ 
ҳавфсизлигига таҳдид солмоқда, деди у.

“АҚШ манфаатлари ҳамда узоқ муддатли тинчлик ва фаровон-
ликдаги умумий келажакни ҳимоя этиш учун самарали кўп томон-
лама ҳамкорлик учун ҳозир айни вақтдир”, - деди у. Ҳамкорлик 
учун халқлараро муаммоларни ҳал этишга қодир бўлган сиёсий 
“қудратга эга демократик давлатлар” кўпчилигининг иштироки 
талаб этилади. 

Бироқ, 2008 йилда президентликка сайлов кампанияси даври-
да Обамага ташқи сиёсат бўйича маслаҳатчи вазифасини бажар-
ган Райснинг айтишича, маъмурият қуйидаги “оддий ҳақиқатни” 
эътироф этади: агар Қўшма Штатлар ўзини кўпроқ хавотирга 
солувчи таҳдидлар бўйича бошқа давлатлар ҳамкорлигини иста-
са, АҚШ ҳам улар учун энг долзарб бўлган муаммолар борасида 
ҳамкорлик қилиши шарт. 

“Аксарият давлатлар учун таҳдид деганда, инсонларнинг кун-
далик ҳаётига таъсир этувчи устувор масалалар олдинга чиқади: 
порахўрлик, таъқиб, можаро, очлик, қашшоқлик, касаллик ҳамда 
таълим ва имкониятларнинг етишмаслиги”, - деди Райс.

Бирлашган Миллатлар Ташкилоти, имконият даражада, можа-
ро ва офатлар туфайли жабрланган жамиятларни қайта қуришга 
ёрдам беради, демократия ва тараққиёт асосларини ўрнатади ва 
халқлар ўзаро ҳурмат ва қадр-қимматда яшашлари учун шароит 
яратади, деди у.

Айни вақтда, Обама маъмурияти БМТ бенуқсон эмаслигини 
билади, жумладан Хавфсизлик Кенгашидаги зиддиятлар Дар-
фур, Зимбабве ва Бирма каби мамлакатлардаги инқирозларга 
муносабат билдиришда керакли чоралар кўришга салбий таъсир 
кўрсатмоқда; Исроилни “адолатсиз равишда” ажратиб қўйган 
Бош Ассамблеядаги чалғитувчи “сиёсий театр”, ҳанузгача 
“машаққатли янги масъулиятлар”га юзланган ва тизимдаги “ис-
рофгарчилик ва суиистеъмоллик” ҳолларига қарши туриш лозим, 
дейди Райс. Райс БМТга нисбатан Қўшма Штатларнинг Обама 
маъмурияти раҳбарлигидаги янгича муносабатни кўрсатиб бе-
рувчи бир неча ёндашувларни келтирди. 

АҚШ маъмурияти қуйидаги соҳалар бўйича АҚШнинг асо-
сий миллий хавфсизлик манфаатларини қўллаб-қувватлаш учун 
БМТга юзланмоқда, дейди Райс: ядро тарқалиши олдини олиш, 
Ироқ ва Афғонистонда барқарорлик ҳмда тараққиётни илгари 
суриш, зўравонлик авж олган можароларнинг ўсиши ва қўшни 
малакатларга тарқалиши олдини олиш учун тинчликпарвар куч-
лардан дунё бўйлаб фойдаланиш.

Иккинчидан, БМТнинг Инсон ҳуқуқлари бўйича Кенгаши-
да илгарироқ ўз жойини тарк этгандан кейин, ҳозирда АҚШ 

ушбу Кенгашда ишти-
рок этмоқда. Райс, Кен-
гаш ишидаги камчили-
кларни санаб ўтар экан, 
“диктаторлар ўзларининг 
қатағонлик ишлари учун 
жавобгарликка тортилма-
ганлар, ҳуқуқлари пой-мол 
қилинган фуқароларнинг 
овозлари эшитилмаган, 
Исроилни тўхтовсиз, (ва) 
самарасиз танқид қилиш 
авжига чиққанлигини” айт-
ди. Аммо АҚШнинг Кен-
гашда иштирок этишдан 
бош тортиши ҳеч нарсага 
олиб келмади, деди у.

“Ҳақиқий ўзгаришлар 
четда туриш билан бўлмайди. Ҳақиқий ўзгаришга фақатгина 
машаққатли ва тамойилларга асосланган дипломатия орқали 
эришиш мумкин. Шунинг учун ҳам биз одатий чегараларни ка-
майтириш учун ҳаракат қиламиз. Биз Исроилга нисбатан адолат-
ли муносабатни талаб қиламиз. Биз дунёдаги энг золим тизимлар 
остида қийналаётганларнинг овозларини етказамиз. Ва биз ўз 
мамлакатимиздаги фаолият ҳамда хорижда демократия ва инсон 
ҳуқуқлари учун ўз жонларини хатарга қўяётганларни қўллаб-
қувватлаш орқали намуна кўрсатамиз”, деди Райс.

Обама маъмурияти бошқарув муддатининг дастлабки етти 
ойлик даври ичида АҚШнинг аввалги бир неча сиёсатларини 
ўзгартирди, яъни БМТнинг Минг йиллик тараққиёт мақсадларини 
қабул қилди, оилани режалаштириш ва репродуктив саломатлик 
хизматлари бўйича дастурларни АҚШ томонидан молиялаш-
тиришга имкон берди, БМТ Аҳоли жамғармасига ўз ҳиссасини 
қўшди, Ногиронлар ҳуқуқлари бўйича БМТ Конвенциясини им-
золади, жинсий ориентацияга асосланиб зўравонлик ва камси-
тишга қарши Бош Ассамблеянинг баёнотини қўллаб-қувватлади 
ва репродуктив саломатлик ёки Ҳалқаро Жиноий Судга оид ибо-
раларга қарши чиқишни тўхтатди.

Қўшма Штатлар Бирлашган Миллатлар Ташкилоти олдидаги 
мажбуриятларини бажаради, деди Райс. “Бизнинг БМТга бада-
лимиз келишилган мажбуриятдир ва биз уларни тўлиқлигича 
ва ўз вақтида тўлаш учун Конгресс билан фаол иш олиб бора-
миз”, деди у. Конгресс Қўшма Штатларга БМТнинг доимий ва 
тинчликпарвар амалиётлари учун бюджетига 2005-2008 йиллар 
давомида йиғилган қарзини тўлаш имконини бермоқда, Райс-
нинг айтишича, 2009 йил учун тинчликпарварлик бадаллари 
тўлиқлигича тўланади. 

Обама маъмуриятининг Конгрессга топширган бюджет 
лойиҳасида тўловларни ўз вақтида амалга ошириш кўзда тутил-
ган ва “БМТ ва бошқа кўпгина йирик халқаро ташкилотларга 
бадалларимизни 1980 йилларда бошланган деярли бир йил ке-
чиктириб тўлаш амалиётига барҳам бериш учун бизга имкон 
яратади”, деди у.

Масъулиятли етакчилик, одоб-ахлоқ нормалари ва ҳурмат, 
“амалий, қатъий тамойилларга асосланган сиёсат” ва қоидаларга 
риоя этиш орқали АҚШ бошқа мамлакатлар эргашишини кутиб 
қолади, Обама маъмурияти глобал муаммоларга қарши чоралар 
кўришда АҚШ билан ҳамкорликда ишлайдиган мамлакатлар-
нинг сиёсий иродасини шакллантиради, деди Райс.

АҚШ БМТда “Яна бир бора етакчилик қилишга тайёр”

Элчи Сьюзан Райс Обама маъму-
рияти БМТ билан муносабатларида 
“сезиларли даражада ўзгаришлар” 
қиляпти демоқда.  (© AP Images)



Индонезиядан то Сибиргача каби ўлкаларда талабаларга 
дарс берган Инглиз тили профессори суҳбатлар, адабиёт ва 
иншолар орқали Инглиз тилидан дарс бериш ҳақида маъру-
залар ўқиш учун Ўзбекистонга июн ойида ташриф буюрди.

Массачусетсдаги Холйоки маҳаллий коллежининг Ин-
глиз тилини иккинчи тил сифатида ўқитиш бўйича про-
фессор Вивиан Лескес Уорд АҚШ Давлат Департамен-
тининг Инглиз Тили Мутахассиси сифатида 5-июндан 
16-июнгача Ўзбекистон бўйлаб сафар қилди. Унинг асосий 
фаолияти Инглиз тили ўқитувчилари билан бирга ишлашга 
қаратилган бўлиб, Инглиз тили матнларини яхшироқ англаш 
ва сўзлашувни яхшилаш мақсадида талабалар учун муҳим 
бўлган мавзулар доирасида уларни фаол жалб этиш усулла-

рини ўз ичига олади.
“Ўқитувчилар талабаларнинг фаоллигини рағбатлантириш 

ва уларнинг маҳоратларини ошириш учун машғулотларни 
бошқариш услубларини эгаллашга жуда қизиқишмоқда”, 
дейди Лескес. “Мен талабаларга марказлаштирилган 
машғулотларда орттирган тажрибаларимни ўқитувчиларга 
етказиш учун бир қанча презентациялар ишлаб чиқдим, бу 
эса уларга ўз машғулотларида бундай тажрибалардан фой-
даланиш имкониятини беради”.

Массачусетс-Амхерст Университети ва Нью-Йоркдаги 
Колумбия Университетининг Барнард Коллежини битир-
ган Лескес Инглиз тили Иккинчи Тил сифатида фанидан 25 
йил давомида дарс бериб келади. У ўз иш фаолиятини Рос-
сиянинг Иркутск Давлат Тилшунослик Университетида ва 
Тожикистон, Украина ва Индонезиядаги дастурларда олиб 
борди.

Ўзбекистонга келишидан олдин Лескес 11 кун Тожики-
стонда дарс бериш билан ўтказди. У яқинда Россияда Кал-
мик Республикасида ва Татаристонда ҳам ишлаб келган.

Ўзбекистонда Лескес ўз ишини 5-июн куни АҚШ Эл-
чихонасида “Мен ўз талаффузимни қандай яхшилашим 
мумкин?” мавзусидаги Инглиз-тили Чай Чат дастури билан 
бошлади. Кейинги куни у Самарқандда Ўзбек Инглиз тили 
Ўқитувчилари Уюшмасининг (UzTEA) аъзолари билан та-
лаффуздан дарс бериш бўйича маърузалар ўтказди.

Лескес UzTEA аъзоларига Фарғона ва Наманганда “Ин-
глиз тилини коммуникатив услуб орқали ўқитиш” мавзуси 

бўйича маърузалар ўқиш учун Фарғона водийсига сафар 
қилди. Коммуникатив услуб орқали ўқитиш усули талаба-
лар учун аҳамиятга эга бўлган мавзулар юзасидан ҳақиқий 
мулоқот қилишга ундайди. Ўқитувчилар дарс режаларига 
тайёргарлик сифатида талабаларнинг қизиқишлари бўйича 
баҳслар ўтказишди; бу талабаларнинг машғулотларнинг 
фаол иштирокчилари бўлишига ёрдам беради.

Тошкентда у UzTEAнинг “Инглиз тилидан дарс бе-
ришнинг ижтимоий-маданий жиҳатлари” мавзуси бўйича 
FORUM Конференциясида қатнашди. Унинг сафари Ўзбек 
Давлат Жаҳон Тиллари Университетининг Инглиз Тили 
Ўқитувчиларини Ўқитиш Институтида 15-16 июн кунлари 
олиб борган адабиётлар ва асл манбалар орқали ўқитиб дарс 
бериш бўйича маърузалари билан ниҳоясига етди.

“Адабиётлар орқали ўқиб ўрганиш дарсликлардан ўқиб 
ўрганишдан кўра анча мароқли бўлиб, маданиятларни бе-
восита ўрганишга имкон беради, масала ва муаммолар-
нинг умумийлигини кўрсатиб беради, ўқувчида эстетик 
қадриятларни ва ҳиссиётларни ривожлантиради”, дейди у.

Инглиз Тили Мутахассиси Дастури АҚШнинг 
Ўзбекистондаги ва бошқа мамлакатлардаги Элчихоналари 
томонидан Инглиз тилини ўқитишни такомиллаштириш 
мақсадида ташкил этилаётган бир қатор фаолиятларидан 
биридир. Буларга ўқитувчилар учун таълим алмашинув да-
стурлари, анжуманлар ва ўқув режаларини ривожлантириш 
киради.

Дастур мутахассислар учун улар ташриф буюрган мамла-
кат ҳақида ўрганишни ҳам назарда тутади. Лескеснинг ай-
тишича, у ўз втанига Ўзбекистон ҳақида ажойиб хотиралар 
билан қайтмоқда: Тошкентнинг Чорсу бозоридаги шовқин-
сурон; Фарғона кафеларининг бирида тановвул қилган ка-
боблари; Самарқанд меъморчилиги; Наманган йўлида сотиб 
олинган ўрик ва иссиқ нонлар; ва кўплаб бошқа таассурот-
лар.

“Мен бу юртнинг бой маданияти ва гўзаллигидан жуда 
катта таассуротдаман”, дейди у. “Ўқитувчилар катта иштиёқ 
ва Инглиз тилида юқори малакалар намойиш этишди....
Ўзбекистонда ишлаш мен учун фахр ва завқ-шавқ бахш 
этди”.

Ўқитувчилар инглиз тили мутахассисидан янги услубларни 
ўрганишмоқда 

Инглиз Тили Мутахассиси Вивиан Лескес Уорд Тошкент, Самарқанд, 
Наманган ва Фарғонада Инглиз тили ўқитувчилари билан бўлиб ўтган 
учрашувда Инглиз тилини ўқитиш услублари бўйича маърузалар ўқиди 
(АҚШ Элчихонаси тақдим этган сурат)

Инглиз тили мутахассиси Вивиан Лескес Уард Самарқанддаги гуруҳи 
билан нглиз тили талаффузини ўқитиш хусусида фикрлашмоқда. (АҚШ 
Элчихонаси тақдим этган сурат)

Брайан Хортон Квартети июн ойида Тошкент, Самарқанд ва 
Гулистон шаҳарлари бўйлаб қилган сафари давомида бир неча 
жазз концертлари ижро этди ва маҳорат дарслари ўтказди. 

Шимолий Каролина штатининг Дюрхам шаҳридан бўлган 
квартет кўплаб маданиятларга хос ритмлар ва импровизациядан 
фойдаланган ҳолда блюз ва жазз мусиқаларини ижро этади. Сак-
софончи ва бастакор Брайан Хортон, дўмбирачи Жаймео Браун, 
бас гитара ижрочиси Амин Салим ва пианиночи Эрнест Турнер 
жазз санъати афсоналари бўлмиш Брэнфорд Марсалис ва Аме-
риканинг поп мусиқа юлдузлари Стиви Уандер ва Карлос Санта-
налар билан бирга ижро этишган.

Уларнинг Ўзбекистон, Қозоғистон, Туркия ва Озарбайжон-

га қилган сафарлари Нью- Йоркдаги Линколн Жазз Маркази 
ва АҚШ Давлат Департаменти томонидан ташкиллаштирил-
ган “Ритм Йўли Мусиқаси Хорижда” Дастурининг бир қисми 
бўлди.

Брайан Хортон Квартетининг Ўзбекистонга қилган ташрифи 
13 июн куни Тошкентдаги “Туркистон” Саройида ўтказилган 
концерт билан бошланди. 14 июн куни улар маҳаллий санъ-
аткорлар билан биргаликда ҳар якшанба куни жазз концерти 
ўтказиладиган Тошкент Фотография Уйининг Жазз Клубида 
чиқиш қилишди. Ўша куни оқшомда улар АҚШ Элчиси Ри-
чард Норланднинг қароргоҳида Ўзбек миллий санъаткорлари ва 
қўшиқчилари билан биргаликда унутилмас ижролар намойиш 
этишди.

15 июн куни Квартет Ниёзий номидаги Тошкент Давлат 
Мусиқа Коллежида ва Успенский номидаги Мусиқага ихтисос-
лашган Республика Академик Лицейида мусиқа бўйича маҳорат 
дарслари ўтказишди.

Улар Самарқандга 16 июн куни Самарқанд Санъат ва Мусиқа 
Коллежида чиқиш қилиш учун сафар қилишди, 17 июн куни 
улар Гулистондаги “Истиқболли Авлод” номли нодавлат ноти-
жорат ташкилоти ёрдами билан Гулистон Драма Театрида  ижро 
этишди.

“Гастролларни доим иштиёқ билан кутаман, бу йилги Ритм 
Йўли дастурида иштирок этишга биз бажонидил рози бўлдик”, 
дейди Хортон Тошкентга етиб келганидан сўнг. “Биз доимо янги 
тингловчи излаймиз, унга қўшилиб ўзимиз ҳам янги мусиқалар 
тинглаймиз ва бошқалар ҳам ўз мусиқаларини ижро этадилар”, 
дейди у.

Брауннинг айтишича, у ўзи учун буткул нотаниш бўлган анъа-
навий ўзбек мусиқаларини ўрганишни интиқлик билан кутган ва 
ўзбек дўмбираларидан ўз чиқишларида фойдаланишни мақсад 
қилган. 

Ритм Йўли дастури жазз, блюз, блугрэс ва кантри каби аме-
рикача мусиқаларни ижро этадиган гуруҳларни халқаро гастрол-
ларга юборади. Сўнгги уч йил давомида жазз гуруҳлари Брази-
лиядан тортиб то Конго Республикаси ва Тинч океанининг Фижи 
мамлакатигача бўлган 89 давлатларда сафарларда бўлишган.

Ушбу дастурнинг дастлабки номи “Жазз Элчилари” дастури 
эди. “Жазз Элчилари” дастури 1950 йилларда бошланиб, унда 
жазз афсоналари Диззи Гиллеспи, Луис Армстронг, Дюк Эллинг-
тон ва Дэйв Брубеклар иштирок этган.

Касбий ва Маданий Алмашинувлар бўйича Давлат котиби 
ёрдамчисининг ўринбосари Алина Романовскининг айтиши-
ча, гастроллардаги мусиқачилар ва улар ташриф буюрган дав-
латлар ўртасида ўрнатиладиган алоқалар халқлар орасидаги 
ўхшашликларга урғу беради, шу билан бирга улардаги тафовут-
ларни нишонлайди.

“Маданий дипломатия санъаткорлар ва тингловчиларга ма-
даният, дин, тил ва авлодларда бўлган фарқлардан холи бўлган 
ҳолда эришиладиган умумий тажрибани баҳам кўришликка 
ҳамда уларни сарҳадлар оша боғлашга имкон беради”, дейди у. 
“Ритм Йўлининг асосий маъноси ҳам шунда”.

Жазз Квартети Ўзбекистон Сафарида 

Брайн Хортон (ўнгда) ва бошқа жазз мусиқачилари Ўзбек миллий 
санъаткорлари билан бирга чиқиш қилишмоқда. (АҚШ Элчихонаси 
тақдим этган сурат)

“Brian Horton” квартети Тошкентдаги “Туркистон” саройида ўз санъати-
ни намойиш этмоқда.

“Brian Horton” квартети маҳаллий жазз мусиқачилари билан Тошкент 
Фотосуратлар Уйидаги Жазз Клубда мусиқа ижро этмоқда. (АҚШ Эл-
чихонаси тақдим этган сурат)



Кўпинча “ Поп мусиқа 
қироли” деб аталувчи афсо-
навий америкалик қўшиқчи 
Майкл Жексон 25 июнда 
тўсатдан вафот этди. У Лон-
донда июл ойида бошланиши 
лозим бўлган 50 концерт-
дан иборат йирик дастур 
учун сўнгги тайёргарлик 
ишларини олиб бораётган 
эди. Ҳамма чипталар сотиб 
бўлинган катта саҳнадаги 
ушбу чиқишлардан сўнг на-
вбатдаги чет эл гастроллари 
турар эди.

Майкл Жексоннинг вафо-
ти ҳақидаги хабар дунёга тарқалиши билан нафақат унинг ватани-
даги, балки бошқа турли мамлакатлардаги мухлислардан марҳумга 
изҳор қилинган мақтовлар тўфони ҳар томондан бостириб келди. 
Масалан, New York Times газетасининг хабарига кўра, Жанубий Ко-
рея собиқ президенти Ким Тэ Чжун Жексонни “дунё қаҳрамони”, 
деб тавсифлаган бўлса, фуқаро ҳуқуқлари учун ҳаракат фаоли ва 
Жанубий Африка собиқ президенти томонидан таъсис этилган Нел-
сон Мандела жамғармаси “бутун дунёдаги мухлислар айрилиқдан 
чуқур қайғурмоқдалар”, деб эълон қилди. Лекин қўшиқчининг вафо-
ти туфайли юзага келган энг катта акс-садо интернетда бўлди, Жек-
сон ўлими билан боғлиқ янгиликлар глобал тармоқда тўлиб-тошиб 
кетди. YouTube сайтида бир зумда марҳумнинг хотираси учун яра-
тилган ўн минглаб қўлбола видеороликлар пайдо бўлди. Филиппин 
қамоқхонасининг бир ярим минг маҳбуси, мусиқада инқилоб ясаган 
Жексоннинг “Триллер” мусиқий видеоролигидаги рақсни ижро этаёт-
гани суратга туширилган ғаройиб клип алоҳида таассурот қолдирди. 
Ушбу мақола тайёрланаётган вақтга келиб, интернетда бу клипни 28 
миллиондан зиёд одам томоша қилди. Матбуотда, илғор Google News 
қидирув машинаси дастлаб “Майкл Жексон” қидириш талабини шу 
қадар кўп сонда қабул қилдики, унинг компьютерлари, адашиб, сайт 
автоматик киберҳужумга дучор бўлди,  деган хулосага келганлиги ха-
бар қилинган эди. Жексон мусиқаси бутун дунёдаги ўз мухлисларини, 
уларнинг сиёсий, диний, миллий ва ижтимоий иқтисодий тафовутла-
рига қарамай, бирлаштираётгани ҳақиқатга яқинроқ. “Менинг ота-
онам америкача мусиқани яхши тушунмайдилар, лекин улар Майкл 
Жексон ижодини яхши биладилар, - дейди оиласи АҚШга 70-йил-
ларда Фижи оролларидан кўчиб келган 23 ёшли Ражнил Сингх. – Бу 
мусиқа нафақат турли маданиятларни, балки турли авлодларни ҳам 
бўлиб турувчи тўсиқларни ошиб ўта олади. Қариялар ҳам, худди ёш-
лар каби, унинг учун қайғурмоқдалар. Дунёда бундай таъсирга эга 
бўлган санъаткорлар кам.”

ИНСОН ВА УНИНГ МУСИҚАСИ
Майкл Жексон мутлақо янги мусиқавий усул яратди ва бу унга 

катта шуҳрат келтирди. “Буни поп мусиқа ёки ритм-энд-блюз, деб 
аташ мумкин, лекин аслида бу такрори йўқ оҳангга эга гибриддир”,- 
деди Жексоннинг кўп йиллик мусиқавий режиссёри Бред Баксер би-
лан ҳамкорликда Жексон асарларини аранжировка қилган ва оркестр 
учун мослаштирган калифорниялик композитор Жефф Грейс. “Майкл 
ҳеч қачон бировга тақлид қилмаган. У доимо ўзига хос йўлидан бор-
ган”. Жексон ўзининг туғма овозини йўқотмаган бўлса-да, унинг 
услубий диапазони фавқулодда кенг эди. “Баъзи ижрочилар зарбли 
ритмли рақс мусиқасида, яна бирлари нозик баллада соҳасида донг 

чиқарган бўлсалар,  Майкл ҳар иккала соҳада машҳур бўлган эди”, - 
деб қўшимча қилди Жефф Грейс.- “Кимгадир унинг “Бу қиз - меники” 
қабилидаги ишқий қўшиқлари ёқса, кимгадир унинг янада ўткирроқ 
“Қийин аҳволда”га ўхшаш жўшқин асарлари ёқади. У нафақат ноёб 
усул, балки, унга шу даража кенг доирадаги мухлислар қалбини забт 
этишга имконият берган катта услубий иқтидорга эга эди”. Жексон 
усулининг калити Баксер, Грейс ва бошқалар томонидан студияда 
ёзиш ва саҳна ижроси учун яратилган бошқача янграш усулида-
дир. “Майкл ёзувларида кўп асбоблар фавқулодда кучли янграйди. 
Унинг ўзи ҳам ҳамма нарсада ўрганиб қолинган рамкалар доирасига 
сиғмайди”,- деб таъкидлади Грейс. Клавишали, зарбли, торли асбо-
блар ёки синтезаторларни ёзишда Жексон ва унинг овоз техникаси 
бригадаси, асарларнинг пардалари ва мусиқавий тўқималари кучли, 
зарблилиги билан ажралиб туришлигини диққат билан кузатиб турар 
эдилар. “ Бизнинг мақсадимиз фақатгина кенг, бой овозлар манзара-
сини яратиш эмас, балки тингловчиларни лол қолдиришдан иборат 
эди”,- деб давом эттирди Грейс. Эҳтимол, мусиқанинг ўзидан кўра, 
янада аҳамиятлироқ омил Жексоннинг саҳнадаги тўлиқ жасорати-
дир. Бунга унинг 1983 йил “Motown - 25 йил: кеча, бугун ва доимо” 
теледастуридаги “Билли Жин” қўшиғини ижро этган чиқиши мисол 
бўла олади. Телетомошобинлар Жексоннинг чақмоқ каби қуввати, 
рақс санъатидаги унинг вулқонсифат маҳорати ва борлиғи билан иж-
рога мутлақ берилиб кетишидан ҳайратга тушган эдилар. “90 йиллар-
дан бошлаб, шундай лаҳзалар бўлар эдики, концерт ёки видеога ёзиш 
сеанси пайтида у тўсатдан тўхтаб қолар ва ларзага солувчи қичқириқ 
билан одамни ҳаяжонлантириб юборар эди. У берилиб, имкониятла-
рини тўлиғича сафарбар этиб ишлар эди”,- деди Грейс.

Майкл Жексон “Жексон бешталиги” қўшиқ гуруҳидаги беш ака-
уканинг энг кичкинаси сифатида саҳна чироқ нурлари остида катта 
бўлди. Болалик чоғидаёқ шуҳрат топди. Унинг кейинчалик яккахон 
ижрочи сифатида муваффаққият қозонишига болаликдаги санъаткор 
тажрибаси кўп ёрдам берган бўлса-да, бошқа сабаблар ҳам бунда 
ўз ролини ўйнади. “Майкл Жексон одатдаги тасаввурлар доирасига 
сиғмас эди,- дейди халқаро мусиқавий радиодастур диск-жокейи Жей-
сон Бервен. – Поп - мусиқанинг моҳияти - ҳаммабоп бўлиш, шунинг 
учун, Жексоннинг асарлари жамиятнинг турли-туман қатламлари на-
мояндаларига маъқул  эди. У оддий мусиқачи эмас эди. У ўзида фан-
тазияни ифода қилар, бу эса одамларга ёқар эди”. Жефф Грейс ҳам 
худди шу маънода гапирганди: “Майкл - мутлақ уникум, ҳеч қачон, 
ҳеч қаерда, сал бўлса-да унга ўхшаш одам бўлмаган. У маълум та-
саввурларнинг бирортасига ҳам тўғри келмасди. Ва одамларда, у ўзи 
нима, қандай яшайди, деган саволларнинг жавобини билиш истаги 
пайдо бўлар эди”.

Ҳақиқатан, Жексоннинг саҳна ва уйдаги ҳаёти ёрқин ранг ва 
бўёқлар, жанжаллар билан тўла эди. Дунёда, унинг ашаддий мух-
лислари билан бир қаторда, уни бутунлай ёқтирмайдиганлар ҳам кўп 
эди. Ўзининг Neverland Ranch номли Калифорниядаги дабдабали 
қўрғонида Жексон ҳайвонот боғи ва аттракционлар паркини жой-
лаштирган эди. Унинг косметик тиббий амалиётларнинг яққол изла-
ри бор, ҳайратга солувчи қиёфаси журналистлар ва мухлисларнинг 
носоғлом диққатини ўзига тортар эди. “У афсонавий миқёсдаги шахс 
эди, ҳеч ким унинг оддий одам эканлигига ишонмасди,- деди Бревен.- 
Бирданига у вафот қилиб қолганида ҳамма кучли ларзага тушди. Ҳеч 
ким унинг шундай, бирданига ўлиб қолишини ўйламаган эди”.

Майкл Галлант, Сан-Францискода яшовчи мусиқачи ва бастакор, 
продюсер ва ёзувчи, Keyboard журналининг катта муҳаррири.

Бу мақолада билдирилган фикрлар АҚШ Давлат Департаменти-
нинг расмий нуқтаи назарини ифода этмайди.

Поп мусиқа қироли Майкл Жексон ҳаммага тушунарли мусиқа 
яратар эди 

1993 йили Сингапурда олинган ушбу 
суратдаги “Поп мусиқаси қироли” 
Майкл Жексон, 25 июн куни 50 ёшда 
вафот этди.  (© AP Images)

Президент Обама яқинда содир бўлган молиявий инқироз на-
тижасида рўёбга чиққан тузилмавий камчиликларни тузатиш ва 
шундай инқирозларнинг келажакда содир бўлиш имкониятлари-
ни чеклаш мақсадида АҚШнинг молияни тартибга солиш тизи-
мини ҳар томонлама тўла кўриб чиқиш таклифини бермоқда.

17 июн куни Оқ Уйда Обама ўз режаси билан тўлиқ таниш-
тирди, бунга мувофиқ молиявий институтларнинг АҚШда фао-
лият юритиши йўллари ва уларнинг ишларини тартибга солишда 
ҳукуматнинг усуллари ўзгаради. Режа соҳа вакиллари, истеъмол-
чилар адвокатлари, Конгресс етакчилари ва ҳукумат вакиллари 
билан маслаҳатлашган ҳолда давлат раҳбарияти томонидан иш-
лаб чиқилган.

“Мен аминманки, фаолият юритишнинг аниқ қоидаларини 
белгилаб олган ва олди-бердиларнинг ҳаққонийлиги ва аниқ-
равшанлигини таъминлаган ҳолда, биз бундан ҳам жонлироқ бо-
зор фаолиятини юксалтиришга қодир бўламиз”, дейди Обама.

Таклиф унча равшан ва маълум бўлмаган молиявий ин-
струментларни ва уларни ишлаб чиқарувчи ва сотувчи молия-
вий институтларни қаттиқроқ назорат остига олишга ундайди. 
Кўплаб иқтисодчиларнинг айтишича, ушбу институтлар олаёт-
ган ортиқча таҳликалар молиявий инқирознинг кучайиб кети-
шига сабаб бўлган. Режа билан тўлиқроқ таништирган Прези-
дент ислоҳотларнинг якуний шаклларини белгилаш мақсадида 
ҳуқуқшунослар билан биргаликда расмий муҳокамалар қилиш 
учун йўл очиб бермоқда.

Президент режаси Федерал Резерв, яъни АҚШ марказий бан-
кига уларнинг таназзули АҚШ иқтисоди учун таҳдид солиши 
мумкин бўлган банк холдинг компанияларини ва бошқа ўзаро-
боғланган молиявий  компанияларни тартибга солиш имкония-
тини беради. Режага мувофиқ муқаддам “синиш учун жуда ҳам 
йирик” ҳисобланган компаниялар учун капитал ва ликвидлик 
етарлилик даражалари оширилади ва агар ҳақиқатда таназзулга 
учрайдиган бўлса бу компанияларни тарқатиб юбориш меха-
низмлари ўрнатилади.  Маъмуриятнинг ишонишича, ушбу чора-
тадбирларнинг молиявий тизимнинг барқарорлигини таъминла-
ши учун анча вақт талаб этилади.

Таклиф секюритизация ёки бўлмаса турли хил активлар билан 
таъминланган қимматбаҳо қоғозлар ишлаб чиқариш масалалари-
га ҳам қаратилган, бу жараён инқироздан олдинги йилларда жуда 
ҳам кучайган бўлиб, ипотека-билан-таъминланган қимматбаҳо 
қоғозлар бозори таназзулга юз тутганидан кейин жуда нохуш та-

ъассурот қолдирди. Таклифга биноан актив-билан-таъминланган 
қимматбаҳо қоғозларнинг ишлаб чиқарувчилари ёки брокерлари-
га нисбатан жуда қаттиқ ҳисобот талаблари ўрнатилади ва ушбу 
қоғозлар асосида жалб этиладиган қарз мажбуриятлари юза-
сидан юзага келадиган хатарларнинг бир қисмини ўзига олиш 
талаб этилади. Режага мувофиқ, унча ҳам маълум бўлмаган ва 
тартибга солувчи органларнинг назоратидан четда сотиладиган, 
мураккаб молиявий инструментлар, жумладан кредит дефолт 
свопларининг биринчи бор тартибга солиниши кўзда тутилган.

Шу билан бирга, таклиф кредит карточкалар ва ипотека каби 
бир қатор молиявий хизматлар истеъмолчиларининг манфаатла-
рини ҳимоя қилиш учун янги муассаса ташкил этишга ундайди.

Сиёсий тадқиқотлар гуруҳи бўлмиш Янги Америка Фонди-
нинг ходими Даг Редикернинг айтишича, таклиф келгуси молия-
вий инқирозларнинг олдини олмайди, чунки улар кутилмаган 
ҳолатларда юзага келади. Аммо, бу режа имтиёзлар ва хатар-
ларни тартибга солиш орқали молиячилар томонидан молиявий 
тизимни ноқонуний ишлатишга, ҳеч бўлмаганда қисқа муддат 
давомида, тўсқинлик қилади.

Обама ушбу режани АҚШ молияни тартибга солиш тизимини 
– асосий тамойиллари 1930 йиллардаги Буюк Депрессия пайти-
да ўрнатилган эди – такомиллаштириш мақсадида тақдим этди, 
режа ўта мураккаблик ва 21-аср иқтисодиётининг глобал мас-
штаблари билан бемалол ишлай оладиган ҳолда ишлаб чиқилган. 
АҚШ Молия Вазири Тимоти Гайтнер ва Мамлакат Иқтисодиёти 
Кенгаши Директори Лауренс Саммерс “Вашингтон Пост”нинг 15 
июнда чиққан изоҳида ёзишича, “Бизнинг молиявий тартибга со-
лиш тизимимизда бир неча нуқсонлар, камчиликлар ва ҳуқуқий 
такрорланишлар мавжуд ва тизимнинг молиявий хатарларни ан-
глаш ва баҳолаш услуби ҳам анча эскирган”. 

Аммо Оқ Уйнинг янги режаси федерал тартибга солиш ор-
ганларининг ҳаддан зиёд мураккаб тузилмасини бирлаштириш 
ва соддалаштиришни кўзда тутмайди, ҳолбуки бу қайта тузиш 
масаласи бир неча ҳафталар илгари маъмуриятнинг энг долзарб 
мавзуларидан бири эди. Бунинг ўрнига эса, режага биноан тар-
тибга солувчиларнинг кенгашини ташкил этиш кўзда тутилган, 
бу кенгаш Федерал Резервнинг кенгайтирилган ваколатларини 
текшириш билан бирга, “қонунчиликдаги етишмовчиликларни 
тўлдириш, мунозараларни ҳал этиш ва сиёсат юритишда кўмак 
бериш ҳамда фирмалар ва бозор фаолиятида юзага келаётган ха-
тарларни аниқлаш вазифаларини ҳам бажаради”, дейилади Оқ 
Уй маълумотномасида.

Президентнинг айтишича, у банкларни назорат қилиш 
бўйича масъул бўлган икки ташкилотни бирлаштириш ҳақида 
Конгрессдан сўраб кўради. Редикернинг айтишича, маъмурият 
ниманики сиёсий имконияти бўлса, ўшани амалга оширишга 
ҳаракат қилмоқда, яъни маъмурият эмас, балки Конгресс ислоҳот 
қонунчилигининг якуний кўринишини ёзади.

Агар халқаро тартибга солиш мезонлари ҳам айнан шундай 
мақсадларни кўзламас экан, глобал иқтисод шароитида янги тар-
тибга солиш режими жуда ҳам кам таъсирга эга бўлади, дейди 
расмийлар. Обама маъмурияти дунё бўйлаб молиявий тартиб-
га солиш ва назорат қилишни такомиллаштириш учун саъй-
ҳаракатлар олиб боришни мақсад қилмоқда. Унинг таклифи мар-
казий банкларнинг халқаро гуруҳини халқаро молия тизимини 
ҳаддан зиёд қарзга боғлиқлигини чеклаш ва хатарлироқ актив-
ларни қоплаш учун капитал етарлилик талабларини кўтариш 
бўйича чора-тадбирлар ишлаб чиқишга ундайди.

Обама Молиявий Тартибга Солишнинг Кенг Миқёсли 
Ислоҳотларини Кўзламоқда

AIG суғурта гигантини қутқариш солиқ тўловчиларнинг 180 миллиард 
доллардан зиёд маблағлари эвазига амалга оширилди ва бу март ойида 
Чикагода ўтказилган норозилик намойишига ўхшаш қаршиликларга са-
бабчи бўлди.  (© AP Images)



30-июл куни АҚШ Элчихонаси жорий глобал иқтисодий 
инқирозни муҳокама қилиш мақсадида Ўзбекистоннинг турли 
вилоятларидан ташриф буюрган 45 нафар журналистлар учун 
Йель Университети Менежмент Олийгоҳининг Иқтисодий 
фанлар бўйича Профессори Доктор Ж. Шиллер иштирокида 
Рақамли Видео Конференция (DVC) уюштирди. Профессор 
Шиллер Америкалик иқтисодчи, академик соҳа ходими ҳамда 
дунёнинг 100 та энг кучли иқтисодчилари қаторидан жой 
олган, асарлари энг кўп сотиладиган муаллиф ҳисобланади. 
Телемулоқот бошланишидан аввал Ўзбекистон Ташқи 
иқтисодий алоқалар вазирлигининг вакили Ўзбекистондаги 
ҳозирги иқтисодий вазият ҳақида сўз юритди.

“Бугунги кундаги жаҳон молиявий ва иқтисодий таназзу-
ли сўнгги ўн йилликларда рўй берган энг оғир таназзуллар-
дан бири бўлди. Аммо жаҳоннинг етакчи мамлакатларидан 
келаётган сўнгги маълумотларга кўра, вазият бир мунча 
яхшиланмоқда. Жаҳон иқтисодиёти аста-секин шок ҳолатдан 
чиқиб, қайта тикланмоқда”, деди Профессор Шиллер теле-
конференция давомида.

Профессор Шиллер ҳозирги жаҳон молиявий таназзу-
лининг сабаблари ва унинг Марказий Осиёга кўрсатиши 
мумкин бўлган таъсирлари ҳақида ўзининг мулоҳазаларини 
журналистларга маълум қилди. Унинг таъкидлашича, мо-
лиявий инқироз асосан ишонч даражасининг ошиб кетиши 
натижасида нархларнинг ҳаддан зиёд кўтарилиб кетиши 
билан боғлиқдир. Профессор Шиллернинг айтишича, “ис-
теъмолчининг ҳиссиётлари ва хатти-ҳаракати” га оид бўлган 
“иқтисодий назарияда туб-бурилиш” бўлиши керак. Экс-
портга боғлиқ бўлган мамлакатлар “ўз иқтисодиётларини 
диверсификация қилган ҳолда тахликалардан ҳимояланиш” 
керак, деб қўшимча қилади у. Унинг яна айтишича, жаҳон 
иқтисодиёти борган сари интеграллашиб бормоқда, натижа-
да, Ўзбекистон ҳам бошқа барча мамлакатлар қатори жаҳон 
иқтисодиётида ўз қатнашувини оширади. 

Иқтисодиётда давлат аралашуви қандай даражада бўлиши 
керак деган саволга, Профессор Шиллер аэропорт мисо-
лини келтирган ҳолда жавоб берди. Унинг таъкидлашича, 
ҳукумат авиадиспетчер ролини бажариши лозим; ҳеч қандай 
тасодифларга йўл қўймаган ҳолда самолёт қўниши ва ҳавога 
кўтарилишида ёрдам бериши керак. Бундай авиадиспет-
черсиз, хаос ва фалокатларнинг юзага келиш эҳтимоли ку-
чаяди. Қисқача айтганда, унга кўра, “чекланган миқдорда 
ҳукумат бошқаруви зарурдир, аммо тадбиркорликни доимо 
рағбатлантириш лозим”.

АҚШ Элчихонаси ҳар ойда маҳаллий ОАВ учун йиғин, 
бошқача айтганда, “Пресс Гап” ташкил этади. Агар сиз жур-
налист бўлсангиз ва келгуси Пресса Гап учрашувларимизда 
қатнашиш ниятингиз бўлса, элчихона Матбуот бўлими билан 
ушбу манзил орқали боғланинг:

TashkentPressCenter@state.gov

12-сон Сентябрь 2009 йДЎСТЛИК

21

Ўзбек журналистлари рақамли технология кўмагида иқтисодий 
масалаларни таҳлил қилишмоқда 

АҚШ Элчихонасига йиғилган ўзбекистонлик журналистлар рақамли 
видео конференция орқали америкалик профессор билан глобал 
иқтисодий бўҳронни муҳокама қилишмоқда. (АҚШ Элчихонаси тақдим 
этган сурат)

18 август куни Генерал Петреус Мотамсаро Она Ҳайкали 
пойига гулчамбар қўйди. Ташрифи чоғида МарказҚўм 
Қўмондони Ўзбекистон раҳбарияти билан минтақавий 
хавфсизлик, хусусан Афғонистон билан боғлиқ 
масалаларни муҳокама қилди. 

У Президент Ислом Каримов ҳамда Миллий Хавфсизлик 
Кенгаши, Мудофаа Вазирлиги, Ташқи Ишлар Вазирлиги 
ва Ташқи иқтисодий алоқалар, сармоя ва савдо 
Вазирликларидаги юқори лавозимли мулозимлар билан 
учрашди. Шунингдек, Мудофаа Вазири Қ. Бердиев ва 
Генерал Д. Петреус келгусида ҳарбий соҳадаги ўқув 
алмашинув дастурлари ва тренингни ўз ичига олган 
шартномани имзолади.

Ҳарбий базалар муҳокама қилинган ахборотлар тўғри 
эмас.

АҚШ Марказий Қўмондонлиги Қўмондони Генерал Петреус 
Тошкентга ташриф буюрди 

Генерал Дэвид Петреус (ўнгдан иккинчи) ҳалок бўлган ўзбекистонлик 
жангчилар ҳурматини бажо келтириб, Тошкентдаги Мотамсаро Она 
Ҳайкали пойига гулчамбар қўймоқда. (АҚШ Элчихонаси тақдим этган 
сурат)

Америка университетларида ўқиш ва дарс бериш учун сафарга 
отланаётган 28 нафар талаба ва олимлардан иборат гуруҳ сафарга 
пухта тайёргарлик кўриш мақсадида яқинда ўтказилган учрашув-
да йўлланма олдилар; улар тиббий ёрдамга оид масалалар, акаде-
мик режалар ва Ўзбекистон маданиятининг элчилари сифатида 
қатнашиш имкониятлари билан танишган ҳолда, сафарнинг барча 
асосий ташкилий масалаларини ўрганишди. 

Қатнашчиларнинг ҳар бири АҚШнинг Тошкентдаги Элчихона-
си томонидан бошқарилаётган Глобал Бакалавр Алмашинув Да-
стури (Global UGRAD), Эдмунд Маски Битирувчи Стипендиялар 
Дастури ёки Фулбрайт Хорижий Талаба Дастури каби алмашинув 
дастурлари орқали АҚШда ўқиш учун тайёрланишмоқда. Сафар-
олди йўлланма уларнинг муваффақиятли ва самарали тажрибага 
эга бўлишларига ёрдам бериш мақсадида ўқиш давомида улар дуч 
келиши мумкин бўлган кўплаб масалаларни ёритиб берди.

“Буткул ўзгача бўлган муҳитда яшаш ва ўқиш анча мураккаб 
ишдир, ва биз, талабаларга уларнинг мослашувларини осон қилиш 
ва дастурларини муваффақиятли қилиш учун лозим бўлган барча 
билимлар ва воситаларни беришни ҳоҳлаймиз” дейди Тошкентда-
ги АҚШ Элчихонасининг Маданият Ишлари маслаҳатчиси Керри 
Ли. “Сафар-олди йўлланма, дарсликларни қаердан харид қилиш 
керак деган саволдан тортиб то дарсларга қандай кийиниб бориш 
керак деган кўплаб саволларга жавоб бериш учун биз учун қулай 
имкониятдир. Бошиданоқ қатнашчиларнинг шуни билишларини 
ҳоҳлаймизки, уларга ёрдам бериш ва уларни қўллаб-қувватлаш 
учун биз бу ерда ҳозирмиз”.

Йўлланма бериш учрашувида талабаларни олдинда нималар 
кутаётгани баён қилинди ва барча турдаги амалий маслаҳатларни 
тақдим этилди: қандай қилиб банк ҳисобрақамини очиш; тиббий 
муаммолар юзага келганда қаерга бориш керак; қандай қилиб 
университетда рўйхатдан ўтиш керак ва академик маслаҳатчилар 
билан учрашиш керак; дарсларни қандай танлаш керак ва қандай 
қилиб курс ишлари миқдорини тўғри белгилаш мумкин; ҳамда уй 
соғинчи ва маданий тафовутларни ҳал этишнинг йўллари. Сўз ол-
ганлар, талабаларни Америка футбол ўйинларида қатнашишдан 
тортиб то саёҳатларга чиқиш ва академик конференцияларда иш-
тирок этишгача бўлган янги тажрибаларни эгаллашга даъват этди-
лар. АҚШ таълим дастурларининг бир қанча битирувчилари Аме-

рика университетларида олган шахсий тажрибаларига асосланган 
ҳолда ҳам маслаҳатлар беришди.

Битирувчи қатнашчилардан бири бўлган Жалол Носиров 
талабаларнинг ўқишларига кўмак берадиган ва Ўзбекистонга 
қайтганларидан сўнг ўз карьераларини бошлашга асос бўлиб хиз-
мат қиладиган амалиёт топишларини маслаҳат берди. 2006-2007 
йилларда UGRAD дастури бўйича Индиананинг Бол Давлат Уни-
верситетида Бизнес Бошқарувни ўқиб келган Носировнинг айти-
шича, унинг бир молиявий маслаҳатлар билан шуғулланувчи  ком-
панияда ўтказган амалиёти ўқув тажрибасининг энг аҳамиятли 
жиҳатларидан бири бўлган.

“Яхши амалиёт топиш учун мен уч ёки тўрт ой вақтимни сарф 
этдим, аммо бу карьерамнинг бошланиши учун жуда зўр туртки 
бўлди” дейди у.

 АҚШ Элчиси Ричард Норланд қатнашчиларга Ўзбекистоннинг 
барча вилоятларидан топширган, бу таълим дастурларида 
қатнашиш учун танловда иштирок этган юзлаб талабалар ораси-
дан танлаб олинганликлари учун бундай натижадан фахрланиш-
лари мумкинлигини айтди. АҚШ Ҳукумати барча ўқиш, яшаш, 
тиббий ва дастурнинг бошқа жиҳатлари билан боғлиқ бўлган 
харажатларни қоплайди. Элчининг таъкидлашича, дастурлар ҳам 
ўқув, ҳам маданий алмашинувлар учун мўлжалланган.

“Сиз университет ётоқхоналарида яшайсиз ва Америка урф-
одатлари билан танишасиз; мамлакат бўйлаб саёҳат қилиш ва 
Америка байрамларини нишонлаш имкониятларига эга бўласиз”, 
дейди у. “Сиз яна Ўзбекистоннинг маданият элчилари сифатида 
ҳам хизмат қиласиз, ўз ватанингиз ва маданиятингиз ҳақида кур-
сдошларингиз ва ҳамкасбларингизга сўзлаб берасиз....Бу стипен-
диялар сизга Америка Қўшма Штатларида таҳсил олишингизга 
имкон беради ва ўзаро англашувни қўллаб-қувватлашга ҳамда 
мамлакатингизнинг иқтисодий, ижтимоий ва демократик ривож-
ланишига ҳам ёрдам беради”.

Глобал UGRAD Дастури собиқ Совет Иттифоқи мамлакатла-
ридан бўлган бакалавр талабаларга АҚШ маҳаллий коллежларида 
ёки университетларида бир йил давомида таҳсил олишлари учун 
имконият беради. Талабалар ётоқхоналарда ёки ўзларининг мезбон 
оилаларида яшашади ва улардан ижтимоий хизмат лойиҳаларида 
кўнгилли бўлиб ишлашлари ва ўқиш давомида профессионал ама-
лиётларда қатнашишлари талаб этилади. 

Эдмунд Маски Битирувчи Стипендиялар Дастури битирувчи 
талабалар ва ёш мутахассисларнинг АҚШ олийгоҳларида бир 
ёки икки йил давомида ўқишларига имкон беради. Дастур Евра-
зия ҳудудида демократизация ва бозор иқтисодиётига ўтиш жа-
раёнини жадаллаштиришга мўлжалланган. Аксарият стипендия 
ғолиблари бизнес бошқарув, таълим, ҳуқуқшунослик, журнали-
стика ва ижтимоий фанлар бўйича ихтисослашган. Сафар-олди 
йўлланма қатнашчиларининг тўрт нафари биринчи бор АҚШнинг 
Ўзбекистондаги Элчихонаси томонидан бошқарилаётган Фул-
брайт Хорижий Талаба Дастури орқали АҚШда ўқишади. Да-
стур АҚШда бир йил ёки ундан кўпроқ муддат давомида ўқишни 
ҳоҳлаган битирувчи талабалар, ёш мутахассислар ва санъаткорлар 
учун мўлжалланган. Кўплаб талабалар гуманитар, муҳандислик 
каби аниқ фанлар ёки ижтимоий фанларни ўқишади.

АҚШ Элчихонаси ўрта мактаб ва коллеж ўқувчилари, би-
тирувчи талабалар, олимлар ва профессионал мутахассислар 
учун мўлжалланган бир қатор таълим алмашинув дастурларини 
бошқаради. Ушбу дастурлар ҳақида тўлиқроқ маълумотни бу ер-
дан топишингиз мумкин.

Йўлланма талабаларга АҚШ олийгоҳларида ўқиш учун 
тайёрланишга ёрдам бермоқда 

Сафар-олди йўлланма олиш давомида талабалар ўзларининг мақсадлари 
ва АҚШ ўқишидан кутаётган натижаларини баён этишди (АҚШ 
Элчихонаси тақдим этган сурат)

Америка университетларида Бизнес бошқаруви бўйича 
магистрлик унвонини олиш ҳақида Бизнес мактаби му-
дири билан суҳбатлашиш учун олтмишдан ортиқ талаба 
АҚШнинг Тошкентдаги Элчихонасига ташриф буюрди.

28 май куни бўлиб ўтган видео-анжуман талабаларни 
Пембрукдаги Шимолий Каролина Университети Бизнес 
бошқаруви бўйича магистрлик (MBA) дастурининг муди-
ри Ҳовард Линг билан боғлади.  Видеокамералар орқали 
Тошкентдаги талабалар МВА дастурлари доирасида таъ-
лим олиш масалалари, бу унвон ёрдамида қандай касб 
эгаси бўлиш мумкинлиги ҳамда стипендия ва бошқа мо-
лиявий ёрдам олиш ҳақида Линг билан суҳбатлашдилар.

Рақамли видео-анжуман (DVC) элчихонанинг Таълим 
бўйича маслаҳат маркази (ТММ) томонидан ташкиллаш-

тирилган бўлиб, ушбу марказ Америка Қўшма Штатла-
рида ўқишни режалаштираётган Ўзбекистондаги тала-
баларга кенг қамровли ресурслар тақдим этади. ТММ 
директори келаси ойларда олий таълимга оид турли мав-
зулар бўйича кўпроқ DVC ўтказиш режаси борлигини 
айтди. “Видео-анжуман талабалар учун жуда фойдали 
бўлди”, дейди у, “чунки улар МВА дастурлари бўйича 
мутахассис билан тўғридан-тўғри мулоқот қилиш ва ун-
дан истаган саволларини сўраш имконига эга бўлдилар”. 

Маркетинг фани бўйича дарс берадиган ва ўз бизнеси-
ни бошқарадиган Линг МВА дастурларида ўқитиладиган 
муайян курс ишлари, Чет тили сифатида инглиз тилини 
билиш даражасини синаш (TOEFL) ва Битирувчилар 
Менежмент Кириш Синовлари (GMAT) балларининг 
ўқув юртларига киришдаги аҳамияти ҳақида сўзлаб, энг 
мақбул стипендиялар топиш бўйича маслаҳат берди. 

Конференция давомида талабаларга МВА дастурлари 
бўйича бошқа ахборот ҳам тақдим этилди, бизнес мак-
таблари ва GMATга оид веб-сайтлар манзиллари маълум 
қилинди. 

АҚШдаги коллежлар ва университетлар фаол равишда 
Марказий Осиёдан талабаларни жалб этиб келишмоқда 
(бу ҳақдаги мақолани бу ерда ўқишингиз мумкин). 
ТММдаги таълим масалалари бўйича маслаҳатчининг 
айтишича,  TOEFLда 100 ёки ундан юқорироқ балл ол-
ган талабаларнинг АҚШдаги олий ўқув юртларида ўқиш 
учун стипендия ва бошқа молиявий кўмак олиш имко-
ни катта бўлади. ТММ бепул ва барча учун очиқ бўлган 
хизматлар кўрсатади, жумладан талабаларга молиявий 
кўмак топишга ёрдам беради.

Талабалар Бизнес бошқаруви дастурлари бўйича видео-
анжуманда иштирок этдилар 

Тошкентлик талабалар Шимолий Каролина-Пембрук Университети 
MBA дастури директори Ҳовард Линг билан рақамли видео анжуман 
орқали боғланишди (АҚШ Элчихонаси тақдим этган сурат)

Таълим бўйича маслаҳат маркази қуйидаги хизмат-
ларни бепул кўрсатади:

•	 АҚШда тахсил олиш бўйича маслаҳат беради;
•	 Шахсларга таълим сохасидаги ва ўқув курслари 

ҳақидаги маслаҳат беради;
•	 SAT, TOEFL, GRE ва GMAT тестларига тайёргар-

лик кўриш бўйича қўлланмалар тарқатади, улардан кон-
сультация соатларида фойдаланиш мумкин

•	 АҚШ коллежларини танлаш учун рўйхатнома 
тақдим этади;

•	 Молиявий кўмак ва манбалар билан таъминлай-
ди;

•	 Аризаларни тўлдириш бўйича маслаҳат беради;
•	 Масофадан туриб тахсил олиш бўйича маслаҳат 

беради.

Таълим бўйича маслаҳатчи талабаларни юзма-юз 
қабул қилиш ёки e-mail орқали саволларига жавоб бери-
ши мумкин. Юзма-юз бериладиган маслаҳатлар қуйида 
вақтларда амалга оширилади: 13.00. – 17.00. душанба-
пайшанба. Учрашув белгилаш учун қуйидаги рақамга 

душанба-жума кунлари соат 09.30. – 12.00. қўнғироқ 
қилинг: 120-54-50 ёки қуйидаги e-mail орқали боғланинг: 
Tashkent-Advising@state.gov

A sample of the materials offered by the Educational Advising Center at the 
U.S. Embassy in Tashkent. (АҚШ Элчихонаси тақдим этган сурат)

АҚШ Тошкентдаги элчихонасининг Таълим 
бўйича маслаҳат маркази



		
		  Америка Қўшма Штатлари Элчихонаси
		
		  Ўзбекистон Республикаси
		  Тошкент шаҳар, 100093 
		  Юнусобод тумани 5-мавзе
		  Мойқўрғон кўчаси 3

		  Телефон: (+99871) 120-5450
		  Консуллик бўлими: (+99871) 120-4718, 120-4719
		  Факс: (+99871) 120-6335	   

		  Интернет саҳифаси: http://uzbekistan.usembassy.gov
		  Электрон почта манзили: Tashkent-IRC@state.gov

28 август куни Элчи Норланд каштадўз Марҳабо 
Магдиева кўргазмасининг очилиш маросимида ишти-
рок этди. 

Ушбу кўргазма Ўзбекистон мустақиллигининг 18 
йиллиги ҳамда Тошкент шаҳрининг 2200 йиллиги му-
носабати билан ўтказилаётган кўплаб тадбирларнинг 
биридир. “Кашталарда юртим жилоси” дея номланган 
кўргазма Тошкентдаги Темурийлар тарихи давлат му-
зейида очилиб, унда иқтидорли каштадўзнинг йирик 
сўзаналари, ўтов безаклари ва бошқа хилма-хил нақшли 
санъат асарлари намойиш этилмоқда. 

Марҳабо Магдиева Элчи Норландга ўз ижодий фао-
лияти, бунда анъанавий усуллардан фойдаланиши ва 
илҳомга тўлиқ ижодий жараён хусусида гапириб берди. 
Элчи Норланд ёш каштадўзни илк кўргазмаси билан 
қутлаб, унга давомий муваффақиятлар тилади.

Ўзбекистон мустақиллиги ва Тошкент шаҳрининг 2200 
йиллигига бағишланган кашталар кўргазмаси

Элчи Норланд ва Марҳабо Магдиева Ўзбекистон Мустақиллиги 
Куни ва Тошкент шаҳрининг 2200 йиллигига бағишланган 
кўргазмада каштачилик намуналарини кўздан кечирмоқда. 
(АҚШ Элчихонаси тақдим этган сурат)


